
EKUKE KATI NA EKUKE

 Matondi mingi, ndeko, Ndeko Tony, pe ná baninga nyonso,
baí-mobembo baleki nzela, bapaya! Boyebi, tobetaka ntólo

te ete tozali…Bólimbisa ngai.
2 [Ndeko moko na etumbelo apesi litatoli ndenge Nzambe
ayanolaki libondeli ya Ndeko Branham, eleki bambúla misato,
na Tulsa, na Oklahoma, pe milimo mingi ebikisamaki na lotómo
na ye na Brésil na mbúla wana—N.D.E.]
3 Nzambe ápambola yo, ndeko. Na—nasepelaka koyoka
matatoli wana ntango milimo ebikisami, boyebi. Yango nde
e—eloko oyo eleki na motuya. Pe tozali na esengo ya kozala
awa pe komona baninga na biso mingi na zingázingá kouta na
bisika ndenge na ndenge na ekólo. Pe ndeko mobali oyo auti
kokóma sikawa na engumba oyo, ndenge nasosoli, na ntongo oyo,
basili kokitisa bisalelo na ye awa mpo na—mpo na mayangani
minene ya kolamuka. Nabondeli mpenza, ndeko, ete Ápesa
yo mayangani minene ya kolamuka pe milimo mingi awa na
engumba oyo.
4 Pe nazali na esengo na ntongo ya lelo, ya komona baninga
na ngai mingi ya batei. Ndeko Outlaw kuna, nautaki komona
ye ntango natelemaki, auti na Phoenix. Pe nazali na esengo ya
komona yo awa, ndeko, Ndeko Outlaw. Bino bandeko oyo bouti
na Yeliko boyei awa na Yelusaleme, kotala biso. Tozalaka ntango
nyonso na esengo ya koyamba bango. Ezali ya solo, Tony.
5 Na bongo—na bongo, nalobaki yango, epai ya Ndeko
Williams, eleki ntango molai te, kuna na Phoenix. “Oyebi,”
nalobaki, “Tucson, nakómi kofanda awa sikawa, oyebi. Na
bongo nasengeli kobundela esika oyo, omoni, likolo na ngomba
awa, pe kobwaka miso na Yeliko mpo na komona bandeko na
biso. Ee, ntango nyonso to…”
6 Pe Ndeko Carl azalaki koloba mpo na bato mingi oyo bauti
na ntáká ya kilometre nkámá na nkámá, uta na Phoenix kino
awa. Bato boni bazali awa bauti na Jeffersonville, na Indiana?
Bótelema. Bisika nyonso, kino awa. Ezali na ntáká ya kilometre
penepene nkótomisato na nkamaminei. Oh, Carl!
7 Nazali mpenza na esengo ya kozala awa pe kosepela na
kongenga kitoko ya Mwana, oyo ya kati. Bomoni, tolobaka ete
oyo ezali engumba ya moi. Oyo wana ezali ya libanda. Kasi,
oh, Mwana oyo ya kati, oh la la, yango nde ngai nasepelaka
na yango.
8 Nasepeli na mapamboli oyo nampóso oyo, pe nazali kokende
na mayangani ya kolamuka ya Ndeko Bethany awa, kuna na
losambo ya Premières Assemblées de Dieu. Pe nasepeli mpenza

na sodá oyo ya mpiko ya ekulusu, mateya na ye ya kitoko.
Ezalaki mpenza na motuya monene mpo na ngai, na mpóso
oyo. Nalobaki: “Ngai ná Ndeko Bethany tozali na makambo
ebele oyo ekokani, koleka mingi ndenge topasolaka suki na biso,
Ndeko Bethany.” Ezali bongo, na yango, tokoki ntango nyonso
koyebana, ata soki tozali wapi.
9 Na bongo tozongisi matondi mpo na libaku malamu oyo ya
kozala awa elongo na Ndeko Tony. Nakokaka koloba nkombo
wana te, yango wana nabengaka ye bobele “Ndeko Tony”.
Bólimbisa ngai. Bazalaki kobenga Petelo, “Petelo”, pe Polo,
“Polo”, na bongo ye azali Tony. Nayebisaka bato ntango nyonso:
“Bóbengaka ngai bobele ‘Ndeko Bill’.” Yango nde oyo ngai…
Nasepelaka na nkombo yango: “Ndeko Bill”, to “Ndeko”, ata
ndenge nini, kosangana na—na bino, kozala ndeko.
10 Nasepelaki na bilei ya ntongo! eloko moko kaka, súpu ya
mélasse ezalaki ya kokoka te. Na—na—na nasilisaki nionso. Pe
nadefaki epai ya mwana na ngai ya mobali, pe nasilisaki yango
nionso elongo na ye, pe nadefaki epai ya ndeko na bango. Ye
azalaki na sani mosusu pembeni, kasi ata bongo, súpu oyo
nazalaki na yango ekokaki kaka te. Boyebi, ngai nazali baptiste.
Nandimaka likambo ya komwangisa mai te. Nalingaka mpenza
kobatisa yango mobimba. Nalingaka ebelé, ebelé ya súpu ya
mélasse. Nazuaki kopo ya sukali, kasi etikalaki mingi te na kati.
Nasengelaki kobakisamwa sukali likolo na yango, boyebi.
11 Nazali komikanisela kuna na súdi, kuna, nabanzi ezalaki
na Alabama, nazalaki elongo na ba—bato ya lingomba
Baptiste Missionnaire. Nazalaki kuna, nasalisaki mayangani ya
kolamuka. Nazalaki kati na mwa mbalasani ya kala, ezíngámá
na bibende, na libanda. Pe mobange ya ndeko mwasi moko
ya moindo azalaki kuna. Alobaki…Boyebi, nautaki koteya
makasi na mpokwa wana, pe ezalaki mpasi mpo nátelema na
ntongo oyo elandaki. Pe abengaki ngai, pe nakanisi ete nasilaki
kolamuka, esielekaki mwa ntango molai koyoka ye koloba: “Hé,
mokengeli.” Alobaki: “Molingami, tala. Nasili kolambela yo ba
crêpe mbala minei, na ntongo oyo.” Alambaki ba crêpe yango
mbala minei! Na—nalingaka yango. Ezali bobele mwa lisolo
moko ya moke, nayebi. Awa, tozali na liyangani ya boyokani na
bandeko, boyebi.
12 MobangeNdekoBosworth, bato boni bayebaki Dr Bosworth?
Azalaki moninga na ngai monene ya kala. Alobaki na ngai,
mokolo moko, alobaki: “Ndeko Branham, oyebi soki Fellowship
[boyokani na bandeko—N.D.T.] ezali nini?”

Nalobaki: “Na—nakanisi ete nayebi yango,molakisi.”
13 Alobaki: “Ezali baninga mibale na kati ya masuwa moko.”
[Na Anglais, fellow elakisi moninga pe ship elakisi masuwa—
N.D.T.] Boyebi, ezali lokola awa, epai ba…Na bongo ezali

ndenge wana. Yango nde boyokani ya makasi; ya makasi, oyo
ekangámá te; boyokani yamakasi yamoninga námoninga.
14 Nazali komikanisela, mokolo moko, nazali kokanisa na
ntina ya ba crepe. Biso tobengaka yango “flapjacks”, na súdi,
Ndeko Bethany. Bongo biso…Nakendeki na mwa mobembo ya
koboma mbisi, na na ngelé ya New Hampshire. Ezali esika mbísi
oyo truite fardé ná oyo ya mokíla carré bazalaka. Pe namemaki
mwa héma ya moke na mokongo na ngai. Natambolaki ná
saki na mokongo, penepene mokolo mobimba ná ndambo, na
esika oyo mibali nyonso ya makolo petepete bakokaki kokóma
te. Bongo nazalaki kuna pe nazalaki kokanga ba-truite. Oh,
nazalaki kolekisa ntango malamu mpenza! Ná mwa héma ya
moke. Pe mokolo moko liboso na yango, libúlú moko moke ya
mai, oh, ezalaki mpenza na ba-truite ya minene pe ya kitoko,
pe nazalaki kokanga bango noki-noki. Pe nakokanga moko…
Soki nabomi yango, nde na—nakozua yango pe nalei yango. Kasi,
na momesano, nazalaki kozongisa ye na mai, soki ezokisi ye na
ndenge ya mabe mingi te.
15 Pe singa na nga ya koloba ezalaki ntango nionso kokangama
na eboke ya banzete ya moose willow oyo ezalaki sima na ngai.
Pe namilobelaki: “Lobi na ntongo-ntongo, nakozua kisengele
na ngai pe nakokende kuna kokata banzete yango,” mpamba te
nazalaki kokangisa singa na nga ya Coachman kati na banzete
ya moose willow wana. Bongo nalamukaki na ntongo-ntongo,
pe nakanisaki: “Ee, nakoki kokanga truite moko to mibale mpo
nália na ntongo.”Nazalaki ngaimoko. Nazuaki kisengele na ngai
ya moke ya kala pe nakendeki kuna pe nakataki nzete oyo moke
ya moose willow pe nakangaki etonga ya bambisi mpo na nga,
na zuaki nzela nazongaki.
16 Pe nayokakimakelele. Ezalaki mobange namama ngombólo.
Esika yango etondaki na bango kuna. Ezalaki ngombólo ya
moindo. Azalaki na bana mibale. Pe akotaki na kati ya héma
na ngai. Bapanzaki yango nionso. Eloko moko etikalaki te.
Bobele…Ezali oyo baliaka te; ezali nde oyo bapanzaka. Soki
kaka bayoki eloko moko eningani, ba—bapumbweli yango,
boyebi. Pe lituká na ngai ya kala efinamaki, pe, ee, eloko mosusu
ya kosala ezalaki te bobele kozonga.
17 Pe ntango mobange na mama ngombólo yango amonaki ngai
nazali koya, akimaki pe abandaki kobelela bana na ye, pe moko
na bango ayaki. Oyo mosusu ayaki te. Ee, namitunaki mpo
na nini ye akendeki te. Ee, na—nazalaki na mwa bondóki ya
kala moko egatá kuna na kati ya héma yango, kasi ngombólo
yango azalaki likolo ya mwa bondóki yango. Bongo nalingaki
kobeta mama ngombólo yango masasi te, ata bongo, pe kotika
bana bitíké mibale na kati ya zamba. Bongo ngai…Pe ngai
na ntembe te…Zuá mobange na mama ngombólo oyo azali na
bana, akopalola yo mpenza manzaka, boyebi. A—akómaka na
mwa nkanda ntango ozui likanisi ya kotungisa banawana.

18 Bongo mwana ya ngombolo yango afandaki, pe mwa mwana
ya ngombólo ya moke mpenza. Emonanaki lokola ete akokaki
kozala na bakilo libwa; bakilo nsambo to libwa. Ezalaki na
ebandeli, bautaki bobele kobima kala mingi te na mpongi ya
hiver. Pe elenge ngombolo yango apesaki ngai mokongo, ná
mokongo ya kogumbama, boye. “Ee,” namilobelaki, “eloko nini
wana ekangimakanisi yamwana ngombolo yangomakasi boye?”
Pe mobange na mama ngombólo ná mwana mosusu bazalaki
kuna mosika na libanda, pe akobaki kobelela ye, kasi azalaki
kokeba na ye ata moke te.
19 Nakanisaki: “Likambo nini ekómeli mwana yango?”
Namiponelaki nzete moko mosika te, na esika oyo nakokaki
komata soki alandi ngai. Bongo nakanisaki: “Nasengeli komona
eloko oyo ebendi bokebi ya mwana yango mingi boye.” Na
momesano, bakimaka. Boye nakobaki kopusana zinga zinga, na
kotalaká ye malamu, kino nakómaki na ngambo ya mopanzi na
ye. Pe bokokamwa likambo oyo ezalaki kosalema.
20 Mwana yango azuaki katíni na ngai ya súpu ya mélasse,
pe—pe mwa katíni penepene ya litre mibale etóndá na mélasse.
Pe asilaki kolongola mofiníko na yango. Pe balingaka biloko
ya sukali, ata bongo, boyebi. Ayebaki te ndenge ya komela
yango. Bongo azuaki bobele mwa lokolo na ye, azindisi yango
na kati pe alémboli, boye, boyebi, ntango atombolaki yango.
Pe a—akokaki te…Nagángelaki ye. Nalobaki: “Bimá kuna.” Pe
abalukaki. Akokaki kofungola miso na ye te, ná mélasse kati na
miso ye, boyebi, kotalaká, boyebi. Pe asilaki kolémbola katíni
yangomobimba na lolenge ete ekómakimpenza peto.
21 Pe natelemaki kaka pe nasekaki. Pe ntango nyonso, na
bongó, nazali na kamerá te, boyebi, mpo na kokanga yango
fotó. Pe azalaki wana. Na sima ntango asilisaki kolémbola,
boyebi, katíni yango mobimba, malamu mpenza, akendeki epai
yamobangemama na ye ná ndeko na ye yamoke bazalaki, bango
pe balémbolaki ye.
22 Bongo—bongo na kanisaki: “Ezali lokola liyangani moko
malamu ya ba-Pantekotiste ya kala, ntango tozindisaka maboko
na kati ya mbeki ya mafuta ya nzoi, pene na katikati ya loboko.
Na sima tobimi, toyebisi moto mosusu, totiki bango bálémbola
biso mwa moke, boyebi. Bobele liyangani malamu ya kolémbola,
boyebi. Yango nde nakanisaki ete mwana ya ngombólo wana
azalaki kosala.
23 Sikawa, kokweisama ezali te mpo na ye, na ntango nyonso
oyo azalaki kolembola mélasse, boyebi. Bongo nde tomíyokaka
na mayangani malamu oyo ya lolenge ya kala. Lofúndu ezali te.
Elokomoko ezali te, kasi bobele kofanda pe kolémbola. Esili.
24 Na Biblia, boyebi, mobateli-mpate azalaki komema libenga
na mopanzi na ye. Pe mbala mingi, kati na yango, azalaki
komema mwa mafuta ya nzoi. Pe soki mpate moko abeli,

mobateli-mpate azalaki kokende, pe kofina mwa ndambo, ya
mafuta ya nzoi oyo, likolo na libanga ya calcaire. Mpate pe
alingaka biloko ya sukali, boyebi. Bongo akokende kuna, ye
mpate yango, pe akolémbola libanga wana. Azalaki kolémbola
mafuta ya nzoi, kasi wana azalaki kolémbola mafuta ya nzoi,
azalaki kolémbola calcaire, pe calcaire ezalaki kosunga mpo na
kobíkisa ye.
25 Ngai nazali na libenga mobimba etóndá na mafuta ya nzoi
awa, pe nakopakola yango likolo na Libanga wana, Klisto
Yesu, mpo bino bampate bóbanda kolémbola sikawa. Nazali na
kondima makasi ete eko—ekobikisa bampasi na biso nyonso soki
bobele tokolinga kolémbola Libanga na bileko, pe, na ntembe
te, Akosunga na oyo nionso etikali. Azali Mobikisi na biso mpo
na mitungisi ya nzoto pe ya molimo. Azali Lísi ya lobwakú.
Pe opium ezalaka na kati ya lísi, pe opium esilisaka makambo
nyonso. Ekómisaka moto kimia-kimia, pe Molimo Mosantu
eyaka na lolenge wana. Ekotia yo na esika oyo ómitungisa te na
ntina na moto oyo afandi na ye wana to eloko moko te na ntina
na yango. Osengeli kotika etemitungisi élongwana ntangowana.
Ezali bongo.
26 Namikaniseli mokolo oyo elenge mwasi moko atóndisamaki
na Molimo Mosantu. Ye pe azalaki elenge Metodiste. Azalaki
kopesa litatoli. Nakobosana te elobeli na ye ya makasi, eleki
oyo ya ngai te. Pe alobaki: “Ee, nalingi kosanzola Nkolo mpo
na Molimo Mosantu oyo.” Alobaki: “Soki eloko mosusu elekaki
yango, wana nakotika.”
27 Nasepelaka na likita pe mayangani ya Bato naMombongo ya
Nsango-malamu Mobimba. Pe boyebi, nabulisamaki, eleki mwa
mibu, eleki mibu penepene ntuku misato na mitano, na église
Baptiste Missionnaire. Pe kuna namekaki kozala motei ya sembo
mpo na Nsango-malamu, pe mpo na nyonso oyo nayebaki ete
ezalaki malamu, mibu ebele. Na sima, ntango emononeli monene
eyaki…
28 Pe natikalá koyoka naino likambo ya ba-Pantekotiste te.
Nazaláki koyoka ndenge bato bazalaki koloba ete etónga moko
ya batúntuki ezalaki na centre-ville, ete batangaka nsoi pe
kobaluka namabelé, pe nyonsowana. Ee, Yango ezalaki kobenda
bokebi na ngai ata moke te. Kasi ntango Nzambe abengaki ngai,
nayaki kati na bango, pe nazalaki bobele…Ezalaki lokola ete
eloko oyo ezalaki na motema na ngai, nazalaki na mposa makasi
ya eloko moko, ezali mpenza lokola kolatisa gant na loboko oyo
eyoki malili. Ezali mpenza eloko oyo esengeli, pe nasepelaki na
yango mingi.
29 Ntango nayaki kati ya bandeko yango, namonaki ete kati
na bango ezalaki lokola epai na biso ba-Batiste. Bazalaki
ya kokabwana na ba bibongiseli ebele mpenza! Oh! la la!
bazalaki ya ndenge na ndenge. Bamosusu kati na bango bazalaki

kotambola na kaméla ya litútú moko, bamosusu na oyo ya
matútúmibale, bamosusu na oyo yamatútúmisato, pe bamosusu
na oyo ezángá litútú. Kasi, boyebi, nakanisaki: “Ngai nakokota
na etónga moko te, mpo ete nakomikokanisa bobele na etónga
yango. Boye nakozala na ngai bobele na katikati na bango pe
nakoloba: ‘Tozali bandeko.’”
30 Nakanisi ete Yakobo moto atimoláká libulu ya mai, kasi
Bafilistia babenganaki ye mosika na yango. Soki nabosani te,
abengaki yango “Mayele mabe”, to eloko moko ya ndenge
wana. Na sima atimolaki mosusu, pe alobaki ete Bafilistia
babenganaki ye mosika na yango, na bongo abengaki yango
“Kozanga boyokani”. Atimolaki mosusu. Alobaki: “Esika ezali
mpo na biso nyonso.” Pe yango nde oyo ngai nandimaka. Esika
ezali mpo na biso nyonso.
31 Pe sikawa ngai, eloko bobele moko oyo nasílá kosangana
na yango uta nakómá na lisanga ya Nsango-malamu mobimba,
nazali moko na bino. Pe nakanisi ete ezali mpenza eloko oyo
ezali pene na Lola koleka. Soki eloko moko ezali pene koleka
yango, nakomeka koluka komona yango. Kasi oyo nde eloko ngai
namoni, pe nasepeli na yango. Nakotikala na yango kino ntango
eloko oyo eleki yango ekoya. Pe nazali kotalela kino ntango eloko
ya malamu koleka ekoya. Ndenge Petelo alobaki, na Mokolo ya
Pantekote, alobaki: “Oyo nde yango.” Pe soki oyo ezali Yango
te, boye nakobatela oyo kino ntango Yango ekoya. Bongo, boye
nakokangama bobele na oyo,mpo oyo ezali malamumingi.
32 Na sima namonaki ete Bato na Mombongo oyo ya Baklisto,
Bato na Mombongo ya Nsango-malamu Mobimba, batelemaki
na lolenge moko, na kati, na katikati ya bibongiseli minene pe
kitoko ya mangomba, bazalaki koluka ko—kokutanisa bango,
elingi koloba, kotia boyokani na bandeko, kosalamakasi, ezali te
mpo na komeka kokotisa bokabwani kati namoko ya bibongiseli
na bango, to mpo na kosala ete bango nyonso bákóma eloko
moko, kasi bobele mpo na komema boyokani na bandeko. Pe
yango wana nakotaki. Pe yango ezali lisanga bobele moko oyo
ngai nazali na kati na yango, Bato na Mombongo ya Nsango-
malamu Mobimba oyo, mpo ezali—ezali komeka kosala eloko
oyo ngai nakanisi ete ezali…ekozala lisungi monene mpo na
Nzambe pe Lingomba na Ye, ya komema boyokani malamu kati
na biso, ete tokabwáná te. Tozali bandeko, pe biso nyonso tosili
kozua MolimoMosantu moko. Sikawa, Nzambe apesi yo Molimo
Mosantu; Apesi na ye oyo alandiMolimoMosantu.
33 Lokola libóke ya ba-Branham, nazali na bandeko libwa, pe
bazali minene pe mikuse, milai pe nzoto mike, pe ngai nazali
Mr. Na Kati-kati. Boye ba—bakeseni, bamosusu bazali na suki
ya mosaka, pe bamosusu na suki ya moindo, pe bamosusu ata
eloko moko te. Na bongo nazali kaka Mr. Na Kati-kati. Bongo,
kasi, kuna na kati, to—tozali bandeko. Tozaláká na momesano
ya kokende na—na sima ya ndako mpo na kobunda bamoko na

bamosusu. Kasi ntango tozalaki kozonga na liboso ya ndako pe
moto moko abundisi Branham moko. Oh, oh. Ezalaki mpenza
mabe mingi.

34 Na bongo nakanisi ezali ndenge wana nde biso tosengeli
komiyoka, bomoni. Ntango mosusu Nzambe asalaka makambo
oyo biso…ekoki komonana lokola ete ezali ata malamu te na
miso na biso. Kasi, nzokande, soki Nzambe nde azali kosala
yango, tika ete tóloba bobele “amen” na yango. Ata bongo,
Nzambe nde asali yango. Bomoni? Pe tozali—tozali komilengela
mpo na ntango moko.

35 Nafandaki kati na liyangani ya Ndeko Bethany na mpokwa
ya mokolo ya lomingo oyo eleki, azalaki koteya likolo na elembo
ya nyama, pe ye mobali yango alobaki likambomoko yamozindo
oyo esalaki ete molimo na ngai esepelaki makasi. Alobaki ete
kuna na nzela liboso eloko moko ya monene koleka ékozela
biso, eloko moko ya ndenge wana, eloko moko oyo Nzambe azali
komilengela mpo na kosala. Ngai nandimi yango, pe, mpo na
ésukisa likambo oyo pe étinda Lingomba na Nkembo. Kitoko
mingi! Sikawa, tózala mpenza na bolémbú te sikawa, na lolenge
ete toko…

36 Bóbosana te éte Nzambe abongolaka banzela na Ye te.
Azali…Atikalaka, mpo Liloba na Ye…Azali Liloba, pe Liloba
na Ye ekoki kokweya te. Azali na suka te. Yango wana soki
Nzambe azui mokano na likambo moko, esengeli kotikala libela
se bongo. Akoki kozonga na sima te mpo na koloba: “Nasalaki
libunga.” Bomoni? Ngai nakoki kosala yango; bino bokoki kosala
yango. Kasi, Nzambe akoki te, mpo Ye azali na suka te. Bomoni?
Mokano na Ye ya liboso ezali ya Libela.

37 Ntango Nzambe apesaki na moto libateli ya malamu koleka
oyo Akokaki kozala na yango mpo na Ye, mpo na kokanga ye na
kati, mpo na kokangela ye na kati na yango, Nzambe apesaki
moto Liloba na Ye na elanga ya Edene, Liloba na Ye. Pe, na
suka, Eva asalaki mbeba wana, ya monene…moko na mbeba
ya mabe koleka oyo ye atikalá kosala, to oyo akokaki mpenza
kosala, ezalaki kokotisa makanisi na ye na Liloba na Nzambe.
Tokanisa-kanisaka te; tondimaka Yango kaka. Sikawa, Nzambe
atikalá kosénga eloko mosusu te, bobele kondima se Liloba na
Ye. Ya solo. Liloba na Ye, tosengeli kotikala sima naYango.

38 Sikawa, nakoloba mwa eloko moko ya moke awa. Boyebi ete
mokolo moko Biblia esakóláká na ntina na boyei ya mosakoli
moko ya monene oyo esengelaki ye kosangisa Yisalaele esika
moko. Pe ntango Ayaki, boyebi ete Alekaki mpenza na kati ya
bato kasi bayebaki yango te? Na bongo, mokolo moko, Yesu
azalaki kosolola na bayekoli na Ye, Alobaki: “Mwana na moto
azali kokende kino na Yelusaleme,” pe bongo na bongo.

39 Balobaki: “Mpo na nini bakomeli…” Elingi koloba, bato
oyo bakomaki Makomi. “Mpo na nini bakomeli balobaki ete
Eliya asengeli liboso koya kobongisamakambo nyonso?”
40 Alobaki: “Nalobi na bino, ya solo Eliya akoya liboso. Kasi
Nalobi ete Eliya asílá koya, kasi boyebaki yango te. Bomoni,
alekaki na kati na bango; bayebaki yango te. Ezali pe ndenge
moko mpo na Mwana na moto.” Basosolaki ete Alobelaki nde
mpo na Yoane Mobatisi. Sikawa, bomoni, ye azalaki bobele
elémá moko boye kuna na ebale na esika moko boye, moto
ya zamba, oyo azalaki koluka kozindisa bato na kati ya mai,
pe bongo na bongo, nsango moko ya ndenge mosusu mpenza.
Kasi ye moto ayaki liboso na boyei ya Nzambe. “Pe alekaki na
katikati na bango pe bayebaki ata te.” Yesu ayaki…Nabanzi ete
Bayuda moko likolo na misato bayókáká eloko moko te na ntina
na Yoane.
41 Nabanzi ete ntango Yesu, azalaki namokili, Bayudamingi te,
pemoko likolo namokama ya bato yamokili mobimba, bayebaki
ete Azalaki awa. Ayaki pe Akendeki.
42 Lingomba, bino Bakatoliko, bobele ndenge bobetaka ntólo
mpo na Santu Patrick. Moto nyonso oyo ayebaki Santu Patrick,
azalaki Mokatoliko, ya lingomba Katoliko ya Roma, penepene
lokola ngai. Boye, kasi bótala, bótala Jeanne d’Arc, mwana
mwasi mosantu oyo azalaki komona bimononeli pe bongo na
bongo. Bosalaki nini? Botumbaki ye likolo na nkóni, lokola
ndoki. Akendeki na ye liboso ete bóyeba ete azalaki mosantu.
Bomoni? Boyebi nini, yango elingaki kozala nsómo te?
43 Pe Yesu alobaki: “Ndenge ezalaki na ntango ya Nowa,
ekozala pe bongo na boyei ya Mwana na moto, oyo milimo
mwambe ebikisamaki na mai.”
44 Bongo soki Konetolama esalemi lelo? Pe Azui mibale na
Tucson, mibale na Phoenix, pe na mokili mobimba, ndenge
Konetolama ekosalema namokilimobimba. Pe baoyo bakosekwa
longwa na bakufi bakokende kokutana na Ye na mipepe, na
kobátama, likambo ya kobombama. Na sima moko na mikolo
oyo kosambisama ekoya na mokili. Bokoloba: “Ee, Konetolama
esengelaki kosalema liboso, boye te?”

“Esilaki kosalema, pe boyebaki yango te.”
45 Bókanisa bato boni bakolímwa na mokili lelo, pe ata liloba
moko te ekolobama na ntina wana. Bokoyeba eloko moko te na
ntina na yango. Bato nkama mitano bakolimwa na mokili lelo,
pe bokoyeba elokomoko te na ntina na yango.
46 Tozali kobika na ntango moko ya nsómo. Tika été tópetola
minda na biso. Nalobi te été ekozala bongo. Nákoloba nde, bongo
soki ezalaki bongo? Na sima kosambisama eyei pe Konetolama
ekosila kosalema. Bomoni?

“Asilá koya, pe boyebaki yango te.”

47 Bongo ntango tosangani na mayangani oyo, tóyangana, biso,
na ntina bobele moko, oyo ya kosalela Nzambe. Tótia bomoi na
biso na mosala. Komekola eloko moko boye ekosunga biso na
nini? Mpo na nini tóyamba eloko mosusu, wana likolo mobimba
etondi na biloko ya solosolo, nguya pe mapamboli ya Pantekote?
Mpo na nini tóyamba eloko mosusu? Bokosilisa mapamboli ya
Nzambe te. Bósenga mingi.

48 Bokoki kokanisa mbisi moke, molai pene na centimetre
moko, kuna na kati ya mbu, ákoloba, “Malamu námela mai
oyo na ekéngé. Nakoki kosilisa yango”? Sikawa, ezali lokola
bolémá. Ee, yango eleki bolémá mpenza koleka kokanisa été
okoki kosilisa bolamu na Nzambe.

49 Na, kotaláka eleki mwa ngonga, nazuaki litómba ya komona
mobange mobali wana tata ná mama ya Carl Williams; mbala
ya liboso, na boyebi na ngai, oyo nazuaki litómba ya komona
bango kotelema. Pe nakanisi, na mibu penepene ntukumwambe,
eloko moko ya bongo, pe ndenge Nzambe abateli babálani wana.
Bazalaki komonana lokola ndeko ya Carl, lokola tata na ye te. Pe
Tony alobaki ete mama na ye abimaki namotuka kuna, akangaki
ekuke na makasi nyonso, pe akatisaki balabala lokola elenge
sodá moko boye. Oh! La la! la la! Bomoni? Nzambe azali mpenza
malamu mpo na biso!

50 Sikawa, soki ozali te mo—soki ozali enama moko ya Bato
na Mombongo ya Nsango-malamu Mobimba oyo te, bino bato.
Lokola Batiste, nazali koloba na bino ba-Batiste. Lokola
Metodiste, nazali Metodiste.

51 Pe mokolo moko nazalaki koteya na Arkansas pe
nazalaki…Ezalaki na mobange mobali moko azalaki kosalela
banzeté ya bibósono, autaki kobikisama. Azaláká koteka
bikomeli na balabala. Azalaki kotelema na mpokwa wana,
pe azalaki komona lokola ete liyangani wana mobimba ezalaki
ya ye moko. Ezalaki pene na, oh, nabanzi bato nkóto mitano
to motoba oyo bayanganaki kuna, na Robinson Memorial
Auditorium, pe ye…na Little Rock. Pe alobaki: “Nkembo na
Nzambe ndenge Abikisi ngai.” Ezalaki mpasi mpo na koteya.
Pe atelemaki na mbala moko. Alobaki: “Hé, Ndeko Branham,
nalingi náyebisa yo likambo moko.”

52 Sikawa, azalaki koganga na kosepela makasi na bilei yango
nyonso ye moko. Boye a—azalaki mpenza na esengo. Autaki
kobikisama pe yango ezalaki na motuya monene mpo na ye.
Bongo alobaki: “Oyebi…” Esalemaki été, ye azalaki Nazaréen.
Pe alobaki: “Oyebi, nayokaki yo koteya, pe nandimisamaki
ete ozali Nazaréen.” Alobaki, na sima alobaki: “Ngai pe…”
Alobaki: “Na sima nayokaki moto moko koloba été ozalaki
Batiste.” Alobaki: “Pe penepene na bato nyonso na yo awa bazali
Pantecotiste. Nazali kososola yango te.”

53 Nalobaki: “Oh, ezali mpenza pete.” Nalobaki: “Nazali
Baptiste Nazaréen Pantekotiste.” Yangompenza. Ya solo.
54 Tozali Baklisto, tobótámá na Molimo na Ye, tosukólámá
na Makila na Ye, tozali kozela Boyei ya Nkolo na biso. Nkolo
ápambola bino.
55 Soki ozali moto na mombongo to nani, tika été náyebisa
yo likambo moko. Kóta. Yaka, na bondeko. Kozala na bondeko
bobele na lisangá ya bato oyo okoki kopesa mbote ya loboko te,
kasi zua eloko oyo bazali na yango, Molimo Mosantu. Yango nde
epesaka bondeko ya solosolo.
56 Boyebi, okoki komekola elokomoko te. Esengami na yo te ete
ómisalela eloko moko. Esengami na Lingomba te ete ébimisa to
émekola mbuma. Osengeli nde kobóta mbuma. Omoni? Okokaki
koloba te—koloba na mpate te: “Mísálélá nkunza.” Tika ye kaka
ákóma mpate, pe akobóta nkunza. Yango nde likambo ya mpasi
mpo na yango, tolukaka komekola eloko moko. komekola yango
te. Zalá, bongisa kaka bomoto ya kati.
57 Bokoki kokanisa ete ndeke ya moindo oyo afandi kuna na
likolo pe azali kotia masála ya paon na mapapu na ye, pe áloba:
“Bomoni, nazali paon.” Azali komeka kotia elokomoko oyo ekólí
uta na kati te. Pe tozali komona yango mingi koleka na kati
ya bitónga na biso ya ba-Pantekotiste. Tózala ba-Pantekotiste
ya solosolo mpenza, oyo babótami mbala ya mibale. Nakoloba
sasaipi, ezali eloko bobele moko oyo namóná, liboso ete tókóma
na Likolo, oyo epesi ngai elikia ete masumu na ngai elimbisami,
pe nabotami na Molimo na Nzambe. Na ntango wana ozali na
elokomoko, lóngomoko na kati na yo, oyo ekangimakasi.
58 Ee, nakánaki kozua ntango na binomingi boye te. Nayebi ete
bosengeli kokende. Pe nazali lokola moko na bato oyo bazuaka
ntango molaí. Ezuaka ngai penepene na ngonga mobimba mpo
nábanda, na bongo nateyi penepene na ngonga mibale, boye
ezuaka ngai penepene na ngonga misato mpo na kosukisa. Na
bongo na—nakosala bongo te, na ntongo oyo, ata bongo. Boye
tosepeli ndenge boyei.
59 Pe nakómi sikawa kofanda awa na Tucson, awa na mobange
ya Yelusaleme ya kitoko. Pe nakozala na eloko ya kosala te na
ngonga moko to mibale, Ndeko Tony, soki Nkolo alingi, mpo
na kosunga nzinga nzinga, pe kozala na mayangani na bino
nyonso ya kolamuka. Mpo na bino bandeko batei, nayei awa te
mpo na kotonga losambo. Nayei awa mpo na kosunga oyo esílá
kotongama, mpo na kosunga na makambo nyonso oyo nakoki,
kosunga bino bandeko kolónga milimo awa na Tucson, mpo
na kobanda mayangani na esika moko te, to soki bobele ezali
mayangani ya kosala na boyokani to eloko moko oyo tokoki
kosangana elongo. Nayei kobanda losambo moko te. Te, misie.
Tozali na yango ebele mpenza. Oyo tozali na yango bosenga ezali

ete tótondisa yango na Baklisto oyo babotami mbala ya mibale.
Iyo, misie.
60 Na bongo nazali awa mpo na kosalisa na mosala, pe mpo na
kosunga na ndenge nyonso oyo nakoki kosunga, na bisika nyonso
oyo nakoki kosunga, pe na ekuke nyonso oyo ekofungwama, mpo
na kotatola ngolu ya lobiko ya Nkolo na biso Yesu Klisto, pe ya
kotondisama na Molimo na Ye oyo ebateli ngai mibu nyonso oyo.
Sikawa, mbala mingi…
61 Nakutanaki na Tony, eleki mwa ntango, alobaki: “Nasengeli
kokoma, ndeko Branham, makambo oyo nalingi koloba.” Ngai
pe lokola. Oyebi ntango okomi mwa mobange, okokanisa lisusu
ndenge ozaláká kokanisa te.
62 Moto moko alobaki, mokolo mosusu, alobaki: “Ndeko
Branham, ozali na mbula boni?”

“Oh,” nalobaki, “Nasili kolekisa mbula ntuku mibale na
mitano.”

“Boni?”
Nalobaki: “Naleki yangombala yamibale.”

63 Boye, nazali lisusu mwana moke te. Yango wana tokabolaka
suki na biso na katikati, ndeko. Ya solo. Ya solo.
64 Ee, bino nyonso bolingi Nkolo? [Losambo balobi: “Amen.”—
N.D.E.] Oh, kitoko mingi! Sikawa, tótia mwa mikumba nyonso
pe mwamitungisi nyonso mpembeni sikawa.
65 Pe nazali komituna, soki ekozala na yango mpenza mabe te
sikawa, lokola tofandi ntangomolai, soki tokoki bobele kotelema
mwa moke mpo na kobondela.
66 Sikawa, wana bozali kotelema, nakotánga mokapo moko, to
molongo moko, na Biblia, wana bozali koyoka na bokebi, soki
bokolinga. Nakotánga kobanda na buku ya Emoniseli ya Yesu
Klisto, kobanda namolongo ya 14 yamokapo ya 3.

Komela mwanje na lingomba ya…Laodikia ete;
Amen,motatoli na sembo pe na solo, ebandeli na bozalisi
na Nzambe, alobi boye ete;
Nayebi misala na yo,…yo mpio te, yo móto te: mposa

na ngai ete ózala mpio soko móto.
Bongo awa ezali yo mwa móto moke,…móto te, na

mpio pe te, nakosanza yo na monoko na ngai.
Ozali koloba ete, Ngai mozui,…nazui mosolo

mingi,…bosenga na eloko te, pe oyebi ete yo moto na
bolozi,…mawa,…mobóla,…miso makufi, bolumbu:
Yango wana nazali kopesa yo toli ete ósomba wolo na

maboko na ngai, oyo esili konyángwa…móto,…ózala
namosolo mingi, na bilambampembe ete ólata yango pe
nsoni na bolumbu na yo émonana te, ná mafuta mpo na
kopakola miso na yo ete ótala.

Bato nyonso oyo ngai nalingaka, napamelaka bango
pe napesaka bango etumbu; na bongo zala na molende,
pe bongola motema.
Tala, natelemi na ekuke, pe nazali kobeta: soki moto

ayoki mongongo na ngai pe afungoli ekuke, nakokota
epai na ye, pe nakolia bilei ya mpokwa elongo na ye, pe
ye elongo na ngai.
Mpo na molóngi nakopesa ye…nakopesa ye nzela

áfanda elongo na ngai na kiti na ngai ya bokonzi, ndenge
ngai pe nalóngi, pe nafandi elongo na Tata na ngai na
kiti na ye ya bokonzi.
Oyo azali na litoi ayoka oyo Molimo alobi na

mangomba.
67 Wana togúmbimitó, pemitema na biso, tóbondela.
68 Nkolo Yesu, totondi Yo na ntongo ya lelo, Nzambe na biso
ya ngolu pe ya lokumu, oyo asekwisaki Nkolo Yesu longwa
na bakufi, pe asili kotalisa biso Ye na ntongo oyo, na lolenge
ya Molimo Mosantu, yango nde ezali kofolé mitema na biso
mpo tótambola penepene na Ye. Wana, lokola tozali komona
mokolo yango kobelema pene, etikali moke mikolo ekomelama
na kati ya Seko na Seko. Tozali kopusana pembeni na libóngo.
tokoki koyoka lokito ya mbonge na libóngo. E Nzambe, oyo
ezali ntango moko ya kwókósó makasi, ndenge totángi awa,
eleko ya lingomba ya suka oyo, Laodikia, na esika oyo tozali
kokóma pembeni na libóngo. Pe bozui ná biloko ya mokili oyo
ebomi bato miso. Oh, tobondeli, Nzambe, ete lóngo na biso
ékangama na Libanga ya bileko, pe tózela ete ntongo étána. Sala
yango, Nkolo.
69 Pambola mosala ya Nzambe oyo, oyo ebengami etónga ya
Bato na Mombongo ya Nsango-malamuMobimba. Tobondeli ete
Ópambola etónga oyo awa na Tucson. Tika ete ékóla kino ete
Ramada oyo ekosengela kobuka bitutu oyo pe kokómisa héma na
yangomonene,mpo na koyambaBaklisto oyo babotamimbala ya
mibale oyo bakokota awa. Sala yango.
70 Pambola ndeko oyo ayei kosala mayangani ya kolamuka,
ná héma na engumba oyo. Tika ete yango ézala esalelo mpo
na kosunga pe komema milimo na ba-losambo oyo pe—pe na
Bokonzi ya Nzambe.
71 PambolaNdeko Bethany, kuna na Première Assemblée, wana
azali kokoba kosala mosala na ye monene kuna mpo na Bokonzi
ya Nzambe, Nkolo. Tobondeli mpenza ete Ókoba elongo na ye pe
elongo na ba-losambo ya ekólo mobimba.
72 Sikawawana ezali biso kotalela Yo, tika eteMolimoMosantu
ápesa biso ndimbola, pe ápésa ndimbola oyo esengeli na eteni ya
makomi oyo,mpo tosengi yango naNkombo naYesu. Amen.

Bokoki kofanda.

73 Bosílá kotelema mpo na kokanisa, mwa moke, ete oyo ekoki
kozala mbala na biso ya suka ya koyangana elongo? Boyebi ete
bamosusu kati na biso awa, soki toyei lisusu awa na mokolo ya
liyangani oyo ekoya, bamosusu kati na biso, tokozala te? Toyebi
likambo oyo ekosalema te. Na bongo oyo ekoki kozala mbala na
biso ya suka ya kofanda kati ya lisanga lokola oyo, pe kosangana
pe kolia elongo, na mokili oyo.
74 Kasi bómikanisela, ntango moko ezali koya oyo tokokutana
lisusu, na…na esika te ya—na esika ya bilei ya ntongo te, kasi
na esika ya bilei ya mpokwa, oh, na féti monene ya Nzambe, na
libala ya Mwana-mpate, pe bakiti ya kitoko etandami longwa na
ngámbo moko ya likolo kino na ngámbo mosusu, pe basíkolami
ya bileko nyonso bakofanda ngámbo na ngámbo ya mesa moko
pembeni namosusu. Ekozala ntangomoko ya nkembo. Nazali na
bozeli na yango.
75 Sikawa, nalingi kozua motó ya liteya ya ntongo oyo, mpo na
kosolola na bino, bobelempo naminíti moke sikawa. Nakokanga
bino ntango malai te koleka ndenge nakokoka. Nalingi kosolola.
Nazali na mwa Makomi pe na mwa nkomá oyo nakomaki awa,
oyo nalingi koloba na ntina na yango, mpo na miníti moke, na
ntina namotó na liteya oyo:EkukeKati Na Ekuke.
76 Sikawa, likambo oyo ezali libanda namomesano, oyo tomoni
na ntongo oyo, na botángi na biso ya Makomi. Ezali libanda na
momesano na ndenge mingi. Mpamba te, ezali moko na Makomi
ya mawa koleka na nyonso oyo ezali kati na Biblia, ezali Likomi
oyo, mpo ete ezali koloba na ntina na eleko oyo tozali kobika
kati na yango. Ezali kolobela wapi, na eleko oyo, Yesu Klisto
abwakami libanda na Lingomba na Ye Moko, pe Atelemi, Azali
kobeta na ekuke, mpo na komeka kozonga na kati. Pe bozui ná
bisengo yamokili ebimisi Ye libanda na lingomba, kino lingomba
ekómi mpenza móto te mpio te. Ezali likambo ya mawa mpenza,
kolekamangombamosusu nyonso kati na bileko ya lingomba.
77 Nauti kosilisa koyekola yango na losambo na ngai. Pe nazali
kozonga kuna sikawa, kobandamokolomwa 17,mpo na kobanda
Bilembo Nsambo.
78 Na bongo, kati na yango, tomoni ete mangomba mosusu
nyonso na bileko ya lingomba bandimaki. Kasi na eleko ya
lingomba ya suka, oyo ya Laodikia, Klisto alongolami epai na
bato. Babimisaki Ye libanda na lingomba, pe Azalaki koluka
kozonga, wana basilaki kobimisa Ye, Azalaki kobeta na ekuke.
Bakómi bakufi miso…
79 Libanda na momesano mpenza, kasi, boyebi, mbala
mosusu ezali na makambo oyo ya libanda na momesano nde
Nzambe amonanaka na kati na yango. Nzambe amonanaka
na makambo ya libanda na momesano mpo Nzambe azali
libanda namomesano. Asalakamakambo libanda namomesano.
Amonanaka na ntango libanda na momesano. Pe bamonaka Ye

na ntango oyo libanda namomesano, na ntango oyo okokanisa te,
ete Akozala wana, nzokande Azali wana. Libanda na momesano
mpenza. “Asalaka na ndenge ya libombami,” ndenge Biblia
elobi, “mpo na kosala bikamwa na Ye.” Yango wana, esalaka ete
Ázala libanda na momesano.
80 Mpe ezali bongo. Biso tolandaka makambo ya momesano,
pe tozangaka Nzambe. Makambo ya libanda na momesano
nde ememaka Nzambe mbala mingi, makambo ya libanda
na momesano. Eloko moko, biso tokangamaka mingi kati na
endimeli moko boye, to na eloko moko oyo tozali komeka
kosalela. Na bongo soki makambo nyonso esalemi mpenza te
kokokana na lolenge oyo biso tokanisi ete Esengelaki kosalema,
boye to—totii Yango pembeni. “Ezali—Ezali te—Ezali ya Nzambe
te.” Tosalaka libunga monene mpenza.
81 Nzambe amitalisaka, pe na sima Amibombaka kati na
eloko yango moko oyo Amitalisaka kati na yango. Bomoni?
Akomitalisa kati na eloko moko, na sima Akomibenda pe
Akomibomba.
82 Lokola momboto, Amitalisi kati na folólo moko ya kitoko, na
sima Atiki ete yango épola. Kasi Azali komibomba nde, mpo na
kobima lisusu. Pe Nzambe Moto asalaka yango bongo. Azalaka
mpenza libanda na momesano, na bantango ya libanda na
momesano, na balolenge ya libanda na momesano, pe bambala
mosusu, na biloko ya mike.
83 To—to—tozangaka komona nzambe mbala mingi mpo ezali,
tokanisaka, yango ezali moke mingi.
84 Nazalaki kokanisa na ntina na yango eleki miníti moke,
ntango tozalaki kolobela na ntina ya moke ya etónga, to ndenge
tozalaki na lisanga ya bato ebele te. Sikawa, nasílá kozua
litómba ya koloba na mwa lisanga ya bato mingi mpenza. Na
Bombay, na Inde, nazalaki na bato nkóto nkama mitano, na
liyangani moko. Na Afrika, na Afrique du Sud, bato penepene,
ntango mosusu nkóto nkama mibale na ntuku mitano na
liyangani moko. Kasi epai oyo nayokaki bopolo pe esengo koleka
nyonso, ezali ntango tozalaki kosala mayangani ya mabondeli
ya mike na mwa bandako ya mike. Nzambe azalaka na bisika
libanda namomesano pe na biloko libanda namomesano.
85 Nabanzi, ndenge canadien oyo azalaki koloba eleki mwa
ntango awa, na ntina ya baninga na ngai malamu ya Canada.
Eleki mwa ntango Roi George oyo nazuaki litómba ya kobondela
mpo na ye, ndenge boyebi, oyo azalaki na bokono ya sclérose
en plaques. Nkolo abikisaki ye. Ayaki na Canada ntango
azalaki naino kobela sclérose yango. Azalaki moto malamu
mpenza. Pe biteyelo nyonso babimisaki bana, ntango azalaki
koya na Vancouver, mpo ete—ete bákoka kobima pe kozua ba…
Bapesaki bango mwa babendéle, ya Grande Bretagne, pe—pe—

pe bazalaki kopepa yango, mpo na kokumisa Roi, nkúmú wana
azalaki koleka.
86 Pe moninga moko malamu na ngai, Ndeko Ern Baxter,
wana tozalaki kolanda émission yango na radio, wana bazalaki
koya, ye ná molingami mama mokonzi na ye afandaki wana.
Pe tofandaki kati na ndako, pe nakobosana yango ata moke te.
Ern atondisamaki na esengo mingi na motema na lolenge ete
apumbwaki longwa na kiti pe ayambaki ngai, abandaki kolela.
Nalobaki: “Esengo nyonso oyo boye ya nini, NdekoBaxter?”

Alobaki: “Ndeko Branham, ye ndemokonzi na ngai.”
87 Namilobelaki: “Soki yango ekoki kosala ete Canadien
ámiyoka boye, koyeba ete mokonzi na ye azalaki koleka, yango
esengeli kosala nini na Lingomba oyo ebotami mbala ya mibale,
ntango Yesu aleki mosika te?”
88 Kuna, atako naino, na bokono na ye ya sclérose en plaques,
afandaki kati na likálo na ye, na motuka na ye, pe azalaki
koningana te, atako alobaki ete azalaki kobéla makasi mpenza
ba-ulcère, pe námokongo na ye ezalaki kotungisa yemingi.
89 Pe balakisi babimisaki bana nyonso, mpo bákende kopepa
babendéle yango. Pe ntango de—defilé yango esilaki, ee, bana
yango basengelaki kozonga na eteyelo. Pe wana bazongaki,
na eteyelo moko boye, bana nyonso bazongaki longola bobele
mwana moke moko ya mwasi. Pe molakisi amitungisamaki
ntango abengaki mwana moko moko kasi mwana mwasi wana
azalaki kuna te. Na bongo alobaki: “Nasengeli kokende koluka
ye,” pe—pe amemaki bana yango. Pe bakendeki na babalabala,
kolukaká mwana yango. Pe sima na mwa ntango, ye moko
molakisi amonaki mwana yango, atelemaki pembeni na potó
moko ya télégraphe, azalaki mpenza kolela lokola ete mwa
motema na ye ébima libanda.
90 Pe wana azalaki kolela, pe molakisi alobaki: “Likambo nini,
molingami?” Alobaki: “Ozuaki libaku ya kopepa bendéle na yo
mpo na mokonzi te?”

Alobaki: “Iyo, napepaki bendéle na ngaimpo namokonzi.”
Alobaki: “Ozuaki libaku ya komonamokonzi?”
“Iyo, na—na—namonaki mokonzi.”
“Ee,” alobaki, “Bongo ozali kolelampo na nini?”

91 Alobaki: “Oyebi, nazali mokuse mingi. Ngai namonaki
mokonzi, kasi ye amonaki ngai te.”
92 Sikawa, yango ekoki kozala bongo, ná Roi Georges to ná roi
mosusu moko, kasi esalemaka bongo te ná Roi Yesu. Ezali na
ntina te moke ya losambo oyo Ye apesi yo okengela; ata soki
mosala yango emonani lokola mosala ya moke ndenge nini, ata
ya kosolola ná motéki míliki to motéki zulunále; Ye akomona
yango. Okoki kosala eloko moko te mpo na Yesu bongo Ye

azanga koyeba yango te. Osengeli kobosana te, ete Ye ayebi
makambo nyonso ya mike-mike oyo yo osalaka, pe Ye akofuta yo
nyonso, mpo yango nde mosala oyo epesamela yo. Ata soki ezali
moke ndenge nini, sala yango, ata bongo. Soki olingi kopepa
mwa bendéle na yo, pepá yango. Azali na kati ya makambo ya
momesano te. Akoki kobikisa molimomoko.
93 Nakanisi ete ezalaki Dwight Moody. To nabosani? Ntango
mosusu ezali bongo te. Ndeko mwasi moko ya mobange azalaki
na mokumba na motema na ye, alingaki kobongolisa molimo
ya moto moko epai na Klisto. Azalaki kosala mosala ya
kosukola bilamba. Esalemaki eleki mibu mokama na ntuku
mitano, nabanzi. Pe abombaki mbongo na ye kino ntango
akokisaki dollar misato. Pe afutelaki lopango moko ya kala
ya ba-mpunda, na dollar moko mpo na mpóso moko. Pe
akendeki kuna, asukolaki yango ye moko. Azuaki mesa na ye ya
kosukola bilamba pe asalaki etumbelo, pe atiaki eteyelo likolo
na yango. Pe—pe fúlufúlu ya sabuni ezalaki naino likolo na mesa
yango. Pe—pe azuaki mwa mikanda ya mike-mike pe abandaki
kokabola yango. Wana ezalaki awa na mikolo ya ebandeli ya
Amerika. Pe moto nyonso oyo azalaki kotala yango, azalaki
kobwaka yango na nse. Esalemaki ete ye azalaki Metodiste. Na
bongo bazalaki kobwaka—kobwaka yango na nse.
94 Ba-Metodiste bazalaki na ntango wana lokola ba-
Pantekotiste bazalaki: etónga moko ya bato ya bilandá-landa.
Bazalaki koyángana na bandako ya biteyelo, pe bazalaki
kokweya, na nse ya nguya ya Nzambe, pe bazalaki kosopela
bango mai na elongi. Bokoyebisa ngai eloko te; nazaláká kati na
mayangani yango. Bomoni? Pe soki bátíkaka bango kimia, na
esika ya kozongisa bango sima, kotika bango bákende bobele
liboso, balingaki kozala ba-Pantekotiste. Bomoni?
95 Kasi, na bongo, mobóla ya mwasi yango akobaki kokabola
mikanda wana ya mike-mike, pe, kasi, bango nyonso bazalaki
kobwaka yango na balabala. Pe ezalaki na…Azalaki ya
kotelema, ákolela, mpo bazalaki koboya ye, nzokande ye asalaki
makasi mpenza mpo ábengisa motei na engumba yango, mpo na
ásala mayangani ya kolamuka. Pe motei yango asengelaki koya
na mpokwa wana. Azalaki kokende kuna. Pe ezalaki na mwana
mobali moko ya moke ná tata na ye…Kuna na Súdi, tobengaka
yango “baláti ya ba-bretelle”, boyebi. Alataki ba-bretelle, ná
suki ya kopanzana ekitá tíí na kíngó na ye, apusanaki pe alobaki:
“Hé, madame, ozali kokabola nini?”

Pe alobaki: “Ezalimokanda yamoke,molingami,” alobaki.
“Ee,” alobaki, “nayebi kotánga te.” Alobaki: “Elobi nini?”

96 Pe alobaki: “Ee, tokozala na liyanganimoko kuna na lopango
ya ba-mpunda na mpokwa ya lelo.”

Alobaki: “Matondi. Nakoki kozuamoko?” alobaki.
“Iyo.” Pe atiaki yango na líbenga.

97 Ntango liyangani esalemaki na mpokwa wana, boyebi nani
yango azalaki kuna? Mobange mokengeli na bino ya sembo, ná
mwasi wana. Bobele bango nde bazalaki na liyangani yango.
Mobange sodá ya mpíko yango, ézala na moto moko to na
bato nkóto, ye azuaki motó ya liteya na ye, atelemaki wana
pe ateyaki mwasi yango, na bosembo nyonso mpenza bobele
lokola ete azalaki koteya bato nkóto zomi. Nani yango akotaki na
ekuke na kotenga-tenga, penepene na ebandeli ya liteya, bobele
mwana-mobali oyo ná suki ya kopanzana. Na mpokwa wana,
akendeki na etumbelo. Soki nabosani te, ezalaki elenge Dwight
Moody, oyo atindaki milimo nkóto nkama mitano epai na Klisto.
Bomoni? Oh! la la! Mayangani minene pe makambo ya kitoko
mingi ezalaki kosalema! Bomoni?
98 Nzambe azalaka na makambo ya libanda na momesano.
Nzambe amonanaka libanda namomesano. Bóbosana yango te.
99 Sikawa, nabosani nkombo ya moyemi oyo ayemaki elilingi
oyo, ya Yesu azali kobeta na ekuke. Moyemi yango azali mo-
Grek. Nabosani mpenza nkombo ya moto yango sikawa. Kasi
alekisaki penepene bomoi na ye mobimba, mpo na koyema
elilingi yango. Pe, bomoni, liboso ete bátia yango na ndako ya
lokumu, yango esengeli liboso koleka na ndako ya kosambisama.
Bililingi nyonso ya lokumu esengeli koleka wana. Esengeli
kokutana na kosambisama.
100 Oh, elingaki kozala malamu soki nazalaki na—na eloko oyo
esengeli mpo na kotalisa yango polele liboso na eyanganelo
oyo na ntongo ya lelo. Bozali kososola, bino ba-Pantekotiste,
wana tokómi malili, ete Nzambe nde azali kolekisa biso na
ndako ya kosambisama lelo? Lingomba esengeli koleka na
ndako ya kosambisama liboso ete Ékota na ndako ya lokumu,
lokola Mwasi na libala. Na ntembe te. Bokoki koyíkela yango
mpíko? Bobelemi mpo na koya na Makomi, pe kotelema ngwi
na litatoli na bino kati na bolingo na Klisto? Bozali kozonga
sima, kotambola elongo namokili? Ndenge Biblia elobi: “Demasi
asundoli ngai, mpo alingi makambo ya ntango oyo.’’ Wana nde
esika lingomba ekómi lelo, emekami na kilo. Ntina yango wana,
ekómi Laodikia.
101 Elilingi yango, na ndenge oyo moyemi ayemaki yango,
ntango ekendeki na ndako ya kosambisama bamonaki eloko ya
mabe te. Sukasuka mosambisi moko ya monene apusanaki, pe
alobaki: “Eloko moko ya mabe ezali na elilingi na yo.” Alobaki:
“Ezali ya solo, Yesu asimbi mwinda na loboko na Ye, azali koya
na butu, na molili ya masumu. Ezali elilingi malamu. Lolenge
na Ye ékotalisa éte Azali kozela moto moko áya na ekuke, wana
Azali kobeta,” alobaki, “ezali mpenza kitoko. Pe lolenge ya
elongi na Ye, wana Azali na mposa makasi ya koyoka eyano
kouta na kati. Kasi, misie, na ekuke yango, efungoleli ezali te.
Soki Áyáka mpenza, ndenge nini Yesu akokaki kokota, mpamba
te na ekuke yango efungoleli ezali te?”

102 “Oh,”moyemi alobaki, “ngai moto nayemi yango bongo, mpo
efungoleli ezali na kati. Yesu akoki kokota bobele na mokano na
Ye te. Esengeli ézalamokano na yo kotika Ye ákota.”
103 “Tala, Natelemi na ekuke pe Nazali kobeta. Soki moto ayoki
Mongongo na Ngai, pe akoti, akotisi Ngai, Nakokota pe Nakolia
bilei yampokwa elongo na ye, pe ye elongo naNgai.”
104 Yango nde elilingi oyo tozali kotala sikawa.Mpo na ninimoto
abetaka na ekuke? Eloko nini esalaka ete moto ábeta na ekuke?
Azali koluka ákota. Azali koluka ákota. Kuna…Ntangomosusu
likambo moko ezali oyo alingi kosolola na yo na ntina na yango,
to ntango mosusu alingi kosolola na yo likambo ya mombongo
to eloko moko boye. To—to, ntango mosusu alingi kopesa yo
eloko moko. Ntina moko ezali, soki te alingaki kobeta ekuke
te. [Ndeko Branham abeti eteyelo—N.D.E.] Bomoni? Tolingaki
bobele…Ezaleli ya kibomoto ekozala bobele éte kofungola
ekuke pe kotala eloko nini moto yango alingi. Yango nde bobele
likambo moto akosala: fungólá ekuke, túná moto yango: “Yo
nani? Olingi nini?”
105 Alingi, ntango mosusu, alingi kotala yo, bobele kofanda,
koloba: “Nazali moninga na yo. Nakosepela kosolola na yo mwa
moke na ntongo oyo.” Na sima, bófanda, soki azali moninga,
solólá na ye. Soki moto yango azali na mposa ya eloko moko epai
na yo, bokoki kolobela yango. Bomoni?
106 Bato minene mingi basílá kobeta bikuke, na bomoi oyo.
Sikawa, ntango okei na ekuke, mbalamingi etalelaka nani yango
azali kobeta. Osengeli koyeba nani azali kobeta. Kasi osengeli,
ata bongo, kokende na ekuke. Yango nde bobele eloko ya bomoto
ya kosala, ezali ete óluka koyeba nani azali kuna na ekuke.
Kende kuna, soki moto moko azali kobeta, lobá: “Nani wana?”
Fungólá ekuke. “Yo nani? Olingi nini?” Oh, mingi—mingi, ekoki
kozala moto moko monene. Bongo soki ezali moto monene?
Ekozala lokumu monene mpo na yo, soki ofungolaki ekuke mpo
na moto moko monene.
107 Bokanisi ete likambo nini elingaki kosalema, na mwa
ba mbula eleki, ntango Adolf Hitler azalaki Mokambi ya
Allemagne? Bokanisi nini mpo na elenge mobali moke oyo
afandaka kuna na mwa nzela moko, to na esika moko boye na
balabala, soki ayokaki moto moko azali kobeta na ekuke na ye
na ntongomoko boye, boyebi. [NdekoBranhamabeti na eteyelo—
N.D.E.] Pe akei na ekuke, pe mwa líkili ya Allemand yango
atelemi wana, pe moto oyo atelemi na ekuke, ezali nde Adolf
Hitler? Ee, azalaki moto monene koleka na Allemagne na eleko
moko boye. Bomoni? Na ntembe te. Ee, azalakimotomonene.
108 Boyebi eloko nini oyo mwa líkili yango alingaki kosala
nini? alingaki kokweya makalekale. Alingaki kotelema kozanga
koningana, kopesa losáko ya ba-Allemand, koloba: “Mokambi
monene yaAllemagne, kota namwa ndako na ngai. Eloko nyonso

oyo ozali na mposa na yango awa, eloko nyonso oyo mosali na
yo akoki kosala, yebisa ngai kaka. Nakosala yango na esengo
nyonso.” Oh, oyo lokumumonene mpenza!

109 Boyebi nini? Bazulunále nyonso ya Allemagne elingaki
kolobela likambo yango, ete Adolf Hitler monene akendeki na
ndako ya sodá moko boye ya pamba, abetaki na ekuke pe
asengaki eloko moko. Ete Hitler asengaki eloko moko boye epai
ya líkili wana, ayaki na ndako na ye, pe—pe apesaki ndako na
ye lokumu, ee, yango elingaki kozala mpenza likambo monene!
Nini, pe…

110 Soki ozalaki na Italie, na ntango ya Mussolini. Pe Mussolini
azalaki dictateur ya—ya—ya Roma, ya Italie. Bongo soki mobóla
moko boye na balabala áyokaki moto azali kobeta ekuke na
ntongo moko boye? [Ndeko Branham abeti eteyelo—N.D.E.] Pe
tala Mussolini ye wana atelemi na ekuke. Oh! la la! Mitema na
bango elingaki kolénga: “Ee, dictateur monene, misie ya lokumu
monene, kota na ndako na ngai.” Na kobanga pe na kolenga:
“Nini, nakoki kosala nini? Eloko moko ezali awa oyo—oyo ozali
na mposa na yango? Eloko moko ezali oyo mosali na yo akoki
kosala mpo na yo?” Oh, elingaki kozala lokumu monene mpo na
mo-Roma nyonso ya koyambaMussolini na ndako na ye.

111 Bongo soki lelo, mwasi mokonzi ya Angleterre ayei awa
na Tucson, akiti na mpepo awa na libanda, pe ayei na moko
na bandako na biso awa? Moko na biso…Biso tozali bobele
bato lokola bato nyonso. Pe soki mamá mokonzi ya Angleterre
ayei uta na Angleterre, akatisi mbu, akiti na mpepo awa na
libanda, na—na libanda ya mpepo pe bamemi ye na taxi, pe ayei
kobeta ekuke na yo. [Ndeko Branham abeti eteyelo—N.D.E.] Pe
yo, mwasi ya lokumu tomobali ya bopólo, okei na ekuke pe olobi:
“Mbote.” Pe ye wana atelemi wana, kaka lokola mwasi moko
boye. Pe yo olobi: “Mbote. Yo nani?”

112 “Ngai nazali mama mokonzi ya Angleterre,” pe amitalisi.
Oh! la la! Oyo ezali lokumumpenza!Oyo ezali limemiampenza!

113 Bazulunále nyonso ya Tucson, ya États-Unis mobimba,
elingaki kozala nsango ya ekólo mobimba, ete mamá mokonzi
monene ya Angleterre ayei kino na Tucson, na Arizona, kotala
yo, moto mpamba. Ekomatisa lokumu ya mamá mokonzi, na
ndenge amikitisi mpo na koya na ekuke na ngai to na ekuke na
yo. Ee, boyebi eloko akoloba? Atako azali te…Ozali na nse ya
bokonzi na ye te, kasi ata bongo azali moto monene. Azali mamá
mokonzi monene koleka kati bikólo nionso. Na oyo etali bikólo,
ye azali mamámokonzi monene koleka, ya ekólomoko namokili.
Ee, okoloba: “Mamá mokonzi ya lokumu, kota na ndako na ngai.
Soki eloko moko ezali awa oyo yo osepeli kozua, nyonso oyo yo
olingi kosala, sala yango na bonsomi nyonso.” Ee. Na ntembe te.
Bazulunále nyonso elingaki kolobela yango.

114 To ata na ntongo oyo, soki tata mokonzi ya mboka na biso,
Kennedy, ayei na ekuke na yo. Oh, okoki kozanga koyokana na
ye, na politíki, kasi ata bongo okotika ye ákota. Mpo na nini?
Ezali te mpo ntango mosusu azali bobele moto, kasi ezali mpo na
nani oyo ye azali. Azali tata mokonzi ya mboka ya États-Unis na
biso. Nzokande, tokoki, kozanga koyokana na ye (ngai pe lokola)
na politíki. Kasi, ata bongo, okozala na lokumu ya koyamba tata
mokonzi ya mboka Kennedy na ekuke na yo.
115 Bongo soki asalaki mobembomoko bobele mpo áya na ekuke
na yo? Ee, elingaki kozala na ba-nsango na bisika nyonso. “Moto
na komikitisa Mr. Kennedy, tata mokonzi ya mboka ya États-
Unis, azuakimpepo kino na Tucson, naArizona,mpo na kokende
téé na ekuke ya John Doe.” Elingaki kozala lokumumonene mpo
na ye, pe lokumu monene mpo na yo. Ee, olingaki koboya ye ata
moke te. Ata moke te. Na ntembe te, olingaki koyamba ye, mpo
azali moto monene.
116 Kasi nani azali monene koleka Yesu? Kasi bazali koboya
Ye na bikuke mingi, koleka ba-dictateur, bakonzi pe bankúmú
nyonso ya mokili. Iyo. “Natelemi na ekuke pe Nazali kobeta;
pe soki moto moko ayoki Mongongo na Ngai pe afungoli ekuke,
Nakokota pe Nakolia bilei yampokwa elongo na ye.”
117 Oh, kobeta ya mike-mike oyo toyokaka na ekuke. Mbala
mingi, Yesu abetaka na ekuke ya mitema na biso. Wana nde
esika lingomba ezali lelo. Kobeta ya mike-mike, bozali koyoka
yango, na ntembe te, sika-sikawa. Ezali nini? Ezali Yesu, Azali
koluka ákota, kokota na ekuke ya motema na yo. Azali na…
Alingi kosolola na yo mwa moke.
118 Pe soki olingaki kopesa tata mokonzi ya mboka lokumu,
bongo Yesu? Soki olingaki koboya tata mokonzi ya mboka, ata
moke te, ndenge nini okoki koboya Yesu? Tatamokonzi yamboka
azali bobele moto; asengeli kokufa. Kasi Yesu azali Nzambe
na yo. Azali Mosambisi na yo. Bobele yango te, kasi bobele
Moto moko yango, oyo azali Mosambisi na yo, azali sikawa
Mobikisi na yo.
119 Sikawa, ntango mosusu tata mokonzi ya mboka akoki
kokamatamokano ya kotinda yo naMampinga. Akoki kokamata
mokano ya kotinda yo ko—kosala eloko moko ya nsomo. Akoki
kokamata mokano ya kotinda yo, to kozua eloko moko epai
na yo, kozua bana na yo to eloko moko boye, mpo bákóma
basali na ye to eloko moko boye. Akoki kosala eloko moko ya
ndenge wana.
120 Kasi Yesu alingi wana te. Alingi nde ápesa yo eloko moko.
Yango nde ntina oyo Azali kobeta. Azali na eloko moko mpo na
yo. Eloko ata moko te ekoki kozala monene koleka oyo Ye alingi
kopesa yo: MolimoMosantu. Azali na mposa ya kopesa yo Bomoi
ya Seko.

121 Bongo soki tata mokonzi ya mboka alobi: “Nakokómisa…
nayei kozua yo, pe nazali na bokonzi ya kosala yango, pe
kokómisa yo tata mokonzi ya États-Unis”? O—osengeli kotika
yango mokolo moko. Bongo soki mamámokonzi alingi kokómisa
yo mamá mokonzi ya Angleterre, yo pe ólata motole? Yango,
okosengela kotika yango.
122 Kasi Yesu apesaka biso motole ya Bomoi, oyo tokotika ata
moke te, motole oyo ebebaka te ya Nkembo na Ye. Pe tosengeli
kotika Yango te. Ye moto apesi biso Yango. Ezali lipamboli.
Alingi kolatisa bomoi na biso, motole yaMolimoMosantu.
123 Ndenge nini tokoki kotala mpamba boye, koboya Yango?
Oyo eloko nini ya bozóba boye lingomba ezali kosala! ndenge
nini bato bakoki kokoma na bozóba ya boye, ya kosala libunga
ya ndenge oyo, lokola koboya koyoka ebeteli na ekuke. [Ndeko
Branham abeti na eteyelo—N.D.E.] Oyo—oyo bolémá ya ndenge
nini ekozala mpo na mobali to mwasi, oyo bazali awa na ntongo
ya lelo, koboya koyoka ebeteli na ekuke, Bomoi ya Seko!
124 Tozali kotala pe komona ndenge mapata ya kosambisama
ezali kosangana, koyoka zebi koloba: “Miníti misato etikali mpo
minuí ekoka.” Nakotala malamu miníti mibale kati na misato
wana esili koleka. Yango esi esálémá eleki mibu ebele.
125 Pe tomoni lingomba kokabwana. Tomoni ndenge makambo
nyonso ezali kokoba, ndenge ekómi, pe bibongiseli ebandi
kokóma bibongiseli, kokóma malili. Pe mikolo ya kolamuka
ekómi pene, emonani lokola, esili. Ekozala malamu toloba soló
ndenge yango ezali. Oh, tozali kosala makelele mingi, na ntembe
te, kobeta piano, kopumbwa-pumbwa. Basi bazali kokata suki
na bango, kopakola langi ya bleu na miso, pe kosala bisálélá, pe
mibali bazali kotika bango básala yango! Ekeseni naMakomi.
126 Makambo tokómi komona na babalabala lelo ezali mpenza
kosala mpasi mingi! Namemáki bana ngai lobi, bazalaki na
mposa ya kokende kotala defilé ya rodéo ndenge ekoleka; bana
na ngai ya mike. Tata na ngai azalaki momemi mpunda, ngai—
ngai pe namemá mpunda mwamoke, pe kosepela na ba-mpunda
ezali mpenza na kati na bango. Pe bazalaki na mposa ya komona
ba-mpunda. Pe ntango natelemaki na balabala, nayokaki mpasi
na bozindo ya bomoto na ngai ya kati pe nabalukaki, komona
ndenge bato lelo, bazali komeka kobika na ntango ya kala,
koluka kobika na lolenge ya kala.
127 Tozali kati na mokili oyo ezali kobongwana. Ezali ntango
nyonso kobongwana, na etúká na ngai. Ngai nazali moto ya
Kentucky, boyebi, na kobotama na ngai. Ezali, kuna nde
bandeko na ngai nyonso bafandaka, penepene na bango nyonso.
Pe bazali na Renfro Valley. Bazali komeka komekola bafándi na
bangómba, ná—ná kopelisa mínda ya pétrole, ná—ná kolamba
na—na litúká ya nkóni, pe kolata bilamba lokola oyo ba—bato
oyo bayaká liboso bazaláká kolata na ebandeli. Bazali—Bazali

na mokili oyo ezali kobongwana, komeka ko—ko—kobika na—
na…Bozali na ntango ya lelo, kasi komeka kozonga pe kobika
na eleko oyo eleká. Eloko nini etindaka moto ásala yango? Mpo
asengeli kosala yango.
128 Kasi soki omeki komemela bango Nsango-malamu oyo
ebongwanaka te, balingi yango te. Balingi eloko moko ya mikolo
oyo pe oyo ya lelo, moto moko oyo akosepelisa bango pe akotika
bango básala oyo balingi kosala na kosangana na lingomba, pe
bábika ndenge nyonso oyo bango balingi. Kasi ntango ekomi
likambo ya kozonga mpenza na Nsango-malamu, balingi yango
te. Nzokande eloko yango mpenza, kati na bango, oyo ezali na
mposa ya kozonga sima, ezali nde Nsango-malamu. Kasi bazali
komeka kokokisa mposa yango na kozongela biloko ya mokili,
wana bazali koboya biloko ya molimo. Bomoni ndenge zabolo
azali kobebisa Nsa—NsangoMalamu epai na bato?
129 Ezali kozanga limemia na bandeko na ngai ya basi te, kasi
soki, na mikolo ya kala, mwasi akolinga koya na engumba lokola
bamisusu oyo namonaki lobi, alati pantalon! Ndenge oyo mwasi
yango amikotisaki na kati na yango, emonanáki lokola poso ya
nzoto na ye ezalaki libanda. Namitunaki ndenge nini mwasi
yango akotisaki makolo na ye na kati na yango. Na kotambolaká
na balabala! Nzokande, Biblia elobaki: “Mwasi oyo akolata
elamba yamobali azali mbindo namiso yaNzambe.”
130 Ná lángi wana ya bleu, na sima ya miso na ye nyonso,
soki akendeké na engumba moko ya suka ya mboka, mobange
na monganga oyo alingaki kofandisa ye na lopitalo, mpo na
kobatela engumba na bokono moko, éte: “Mwasi moko apolí
liboso ete ákufa.” Ya solo. Bokono ya somompenza!
131 Na bongo bozali koluka kozonga na sima mpo na kobika
likambo moko, na sima bozali koboya ebeteli na ekuke ya
Nsango-malamu ya Molimo Mosantu, na ndenge esalemaki na
Mokolo ya Pantekote ná misala ya ndenge moko oyo ezaláká na
kati na yango, mpo na kopetola biso pe kokómisa biso bikelamo
ya sika. Tozali kobika na nse ya bilílí, pe lingomba ezali kati na
eleko oyo ya Laodikia: “Mozui, nazali na mposa ya eloko moko
te.” Sikawa, biso ba-Pantekotiste, tokoki kogángela ba-Batiste
ná ba-Metodistemingi koleka te, mpo nzungu ekoki koloba te ete
mbilíka ezali moindo, boyebi. Boye tosálakamakambo ya ndenge
moko. Sikawa, ezali ya solo.
132 “Pe, tala, Natelemi na ekuke pe Nazali kobeta, pe soki
moto moko…” Sikawa, bómikanisela, Biblia elobi ete Azalaki
libanda na lingomba, na eleko oyo, Azali komeka kokota.
Sikawa, bokoki kowelana na Liloba na Nzambe te. Bomoni?
Azalaki komeka kokota, kolómba mpo na kokota. “Moto nyonso
oyo akofungola ekuke, akotisi Ngai, oh, Nakokota pe Nakolia
bilei ya mpokwa elongo na ye.” Bomoni? Azali na likambo moko
oyo Alingi kosolola na ntina na yango elongo na yo, mombongo

moko boye, to mwango ya lobiko. Alingi kosolola na yo. Kasi
ntango mosusu okomi na bindimeli mingi pe motema makasi,
kozanga koyoka, na lolenge ete olingi koyoka Ye áloba te. Ya solo.
“Tala, Natelemi na…”
133 Olobi: “Oh, Ndeko Branham, zela naino mwa moke. Ngai
nasílá koyamba Ye.” Ee, ntango mosusu osílá kosala yango. Kasi
ntango mosusu yango kaka nde osalaki, otikaki Ye kaka ákota.
Bomoni, bato mingi te…Bobele kokanisa lífelo ebangisaka
bango, pe bayebi ete bakokende kuna soki bazangi Klisto.
Bomoni? Pe bakoloba: “Ee, nasílá koyamba Ye, na ntembe te,
eleki mibu ntuku misato, eleki mibu ntuku mibale.” Kasi ntango
mosusu yango nde kaka oyo osalaki.
134 Bongo soki nayaki na ndako na yo, pe nabetaki na ekuke,
olobaki: “Kota, Ndeko Branham”? Nakoti. “Kasi telema bobele
awa. komeka kozua bokonzi na zinga zinga te, koluka-luka bipai
binso na kati ya ndako na ngai te.” Bomoni?
135 Sikawa, boyebi été, na kati ya ekuke ya motema ya moto
tozali na bisika ya sekelé ebele ya mike mike? Oh, tolingaka
kondima yango te, kasi ezali ya solo. Na ntembe te, tozali
na bisika ya sekélé ebele ya mike mike. Iyo, misie. Tosepeli
kobenga… Toyambi, na mitema na biso, kasi Tolingi kokómisa
Ye Nkolo na biso te. Tolingi kokende na lífelo te, boye: “Yesu,
Yo kotá na ekuke, mpo nákende na lífelo te, kasi Okoki kozala
Nkolo na ngai te.”
136 Sikawa, Nkolo elakisi “kozala mokóló eloko”. Elakisi été,
ntango yo oyambi Ye lokola Nkolo, Ye azui bokonzi likolo na
nyonso. Azali epai na Ye.
137 Ntango nayei na ndako na yo pe nabeti na ekuke, soki olingi
ngai te, loba: “Longwá na ekuke na ngai,” Okosepelisa nga
koleka. Soki okotisi ngai na ekuke, olobi: “Sikawa, kokende
koluka-luka epai na epai te. Telema bobelewana. Sikawa, olingi
nini?” Bomoni? Nakomiyoka ete nayambami malamu? Nakoki
koyebisa yo ntina oyo nayei kotala yo? Te, na ntembe te.
138 Pe ndenge wana nde lingomba ekómi lelo, moninga. Ndenge
wana nde bato bazali kokóma. “Kota, Nkolo, kasi sikawa, yango,
esili. Yebisa ngai eloko Olingi. Bomoni? Oh, te. Na—na esika
wana nde tozuaka mindondo.
139 Tosengeli koyamba Ye. “Nkolo, kota na ndako na ngai. Soki
eloko moko ezali, soki eloko moko ezali awa oyo Olingi kozua,
Okoki kozua yango. Nazali wa Yo. Yo ozali wa ngai. Opesi ngai
lokumu. Mokonzi monene, Mokeli ya likolo pe mabelé, asili
kobeta na ekuke na ngai. Pe nalingi ete Ókota, Nkolo. Nkolo,
zala Nkolo na ngai. Zua ngai. Kómisa ngai nyonso oyo Olingi.
Nyonso ya mabe oyo ezali kati na ngai, lopólá sekelé nyonso oyo
ezali na motema na ngai. Kóta na ekuke moko moko. Luka-luka
kati na ngai, Nkolo, móná likambo oyo ezali kotambola te kati
na ngai. Pe oyo nyonso ezali kotambola malamu te, lakisa ngai

yango, Nkolo. Bwaka yango libanda na ekuke. Nalingi ete Ózala
awa na kati. Nayambaki Yo, mpo Ózala Nkolo na ngai. Nazali na
lipamboli yango te, Nkolo. Petola ngai sikawa.”
140 Soki nakoki kokómisa Ye Nkolo na ngai na nyonso te,
nakofungolela Ye ekuke te, soki Ye akoki kozala Nkolo te.
Nalingi te Ye ázala bobele Mobikisi, soki Ye akoki kozala Nkolo
te. Soki ngai…Bato nyonso balingaka kozala na Mobikisi, kasi
balingaka kozala na Nkolo te. Balingaka kozala na eloko moko,
oyo ekosala ete bákoka kokima bitúmbu nyonso ya lífelo, pe
na sima, bákoka kobika ndenge nyonso balingi, kosala ndenge
balingi.
141 Boyebi, tótambola naino zinga zinga kati na ndako oyo ya
motema. Bolingi koyíkela ngai lisusu mpiko na miníti zomi?
Bótala. Bótalamalamu. Tótambola naino namotemamwamoke.
142 Eloko ya liboso, ntango okoti na motema ya moto, na
loboko ya mobali wana okoti, ekuke moko ya moke ezali wana,
babengaka yango “bomoi na ngai ya nkukú”. Sikawa, okolinga
te moto moko ákota na kati kuna. “Sikawa, soki nalingi kosala
elokomoko , wana etali ngaimoko. Nakokota na lingombamoko,
pe nakobanda kokende kuna. Kasi yo motei, komeka koyebisa
ngai te eloko oyo nasengeli kosala.” Oh, iyo. Bomoni? “Sikawa,
nayebi ete Biblia elobi Yango, kasi ngai nandimaka Yango te.”
Oh! la la! Bomoni? Boye, bokanisi ete Yesu akotikala na motema
ya ndenge wana? Na ndimi te. Akoti mpo Ázala Nkolo. Akoti,
Ye ete…
143 Pe bomoi oyo—oyo ya nkukú, oh, yango ezali likambo
monene. Sikawa, boyebi ete tolingaka bomoi na biso moko ya
nkukú. “Soki tolingi komela masanga elongo na mozalani, wana
etali biso moko. Soki biso basi tolingi kokata suki na biso, yango
nde… Yango ezali litómba na biso moko ba-Américain. Soki
tolingi kolata bakupé, wana etali biso moko.” Ee, ezali ya solo.
“Soki biso mibali tolingi komela masanga elongo na baninga, pe
soki tolingi kotika basi na biso básala yango, Epesamelami yo te
ya koloba na biso ata liloba moko.”
144 Kasi Nsango-malamu elobi: “Bósala yango te.” Sikawa,
liloba ya nani ezali solo? Bomoni? Liloba ya Nzambe nde
ezali solo.
145 Bolobi: “Oh, ya solo, tozali na mposa—tozali na mposa na
Yesu.”Na ntembe te. Tokanisi ete tozali na Ye, pe nyonsowana.
146 Kasi nazali komituna soki Konetolama wana ekoki
kosalema, pe tozangi yango mokolo moko, na ntango yango
tokomituna soki nyonsowana ezali wapi, soki yango eyeimpenza
na ndenge ya nkúku, boyebi. Pe yango nde oyo ezali koya, lokola
moyibi na butu. Boko…Bato ntuku libwa na libwa kati na
nkóto nkama mitano nyonso, kati na milió nyonso, bakoyeba
ata moke te ete Konetolama esalemi. Ekozala esilá kosalema
pe bakotikala koyeba ata moke te na ntina na yango. Yesu nde

alobaki bongo. Boye ekómisi yango likambo ya solo. Bomoni? Na
ntembe te. Ekoya lokolamoyibi na butu, pe tokoyíbama.
147 Lokola buku oyo natángaki mokolo moko. Ezalaki lisusu
nani yango? Romeo ná Juliette, to eloko moko ya bongo, bomoni,
ayaki kozua ye na butu.
148 Ndenge wana nde Yesu asalaka. Ntango mokili elali mpenza
mpongi, ndenge Biblia elobaki, eleko ya Laodikia, Akoya na
ndenge ya mayele pe Akozua Mwasi na libala yango. Na bongo,
bato nyonso oyo bakosila kosekwa, kati na bileko nionso wana,
baoyo bazalaki kati na bileko, bango nyonso bakokende na
Likolo kati na Mwasi na libala.
149 Na sima kosambisama ekoya. Lingomba ekoloba: “Ee, bózela
naino. Nakanisaki ete Mwasi na libala moko asengelaki kozala,
Boyei moko boye ya Nkolo náMwasi na libala.”
150 “Esílá kosalema banda kala. Bomoni? Boyebaki eloko moko
te na ntina na yango. Bomoni? Esalemi na nkúku.”
151 Mpo na nini? Tolobaka: “Oh, ngai nazali moto ya lingomba.
Nazali Metodiste. Nazali Batiste. Nazali Pantekotiste.” Elakisi
eloko moko te epai na Nzambe.
152 Ezali kaka lokola monganga moko alobi: “Ozali na cancer,
ya makasi mpenza.” Yango—yango etali bokono yango ata moke
te. Wana ezali bobele nkombo na yango. Ezali molimo mabe,
bomoni, “cancer”. Soki olobi: “Ezali ebengá. Ezali nzéngó. Ezali
lolenge moko ya engondó.” Yango—yango, yango elakisi eloko
moko te, oyo…Pe, bomoni, ebikisi yango te. Ebomi yango te.
Elobi bobele oyo yango ezali.
153 Tóloba kaka, olobi: “Nazali—nazali Moklisto. Nazali mo…”
Bobele na maloba, ntango mosusu. Bomoni, bomoi na—na biso
elobaka makasi mingi na lolenge ete matatoli na biso eyokanaka
ata te; bomoi na biso,misala na biso, bizaleli na biso kati na biso.

“Bakozala namayangani ya kolamuka awa.”
“Nani ákosala yango?”
“Ba-Batiste.”

154 “Ah, biso tozali na ntina na yango te.” Kasi ntango mosusu
Nzambe abómbeli biso nsango moko kuna.

“Nani ákosala yango?”
155 “Ba-Première Assemblée, ba-Deuxième Assemblée, to—to
ba-Nom de Jésus, to—to ba-Église de Dieu, to—to eloko moko
ya ndenge wana.”

“Oh, ee, biso—biso, tozali bato ya etóngawana te.”
156 Tozali bandeko. Nani akomeka kokabola libúla ya Nzambe?
Bazali na Molimo Mosantu ndenge bino bozali na Yango,
basalaki bobele makambo oyo bino bosalaki ntango bozuaki
Yango. Na ntembe te.

157 Kasi bomoni mpo na nini nalingaka Bato na Mombongo
ya Nsango-malamu Mobimba oyo? Epesaka nzela, mpo náloba
makambo oyo, bomoni, náloba, “Ezali nde Boye.” Tozali
bandeko. “Tozali na bokabwani te. Biso nyonso tozali bobele
Nzoto moko,” bomoni, ndengemoyembi alobaki.
158 Sikawa, “Mwa ekuke wana, oyo ya ngai moko, bomoi na
ngai moko oyo ya nkúku, sikawa, ezali na yango malamu.
Nakokómamondimi ya lingomba na bino. Nakokóma kosambela
epai ya Bato na Mombongo ya Nsango-malamu Mobimba. Kasi,
sikawa, bóbanda koyebisa ngai te ete nasengeli koyambaMolimo
Mosantu oyo mpo nákóma na bisalélá wana. Bomoni? Yango
nde bomoi ya nkúku ya moto ye moko.” Bomoni? Yesu akokóma
Nkolo na yo mokolo moko te, soki osali bongo. Akobaluka mbala
moko pe Abimi libanda na ekuke.
159 Okosala nini na likambo ya ndenge wana, soki moto moko,
soki okei na ndakomoko, pe balobi: “Telema awa na ekuke. Loba
likambo na yo”? Ee, okoloba: “Matondi,” obaluki na yo pe okei.
Yesu pe akosala bongo. Na ntembe te. Yango wana lingomba
esundolami, ekómi malili, bomoni, ezali bobele ndenge wana.
Bótika te ete Bato na Mombongo ya Nsango-malamu Mobimba
bákóma na esika wana.
160 Ntango oyoki Liteya moko, pe oyoki kobeta na ekuke [Ndeko
Branham abeti na eteyelo—N.D.E.], fungola pe loba: “Nkolo,
Likambo oyo ezali nini?” Ntango omoni moto…Tozali na
bamekoli ebele. Kasi ntango omoni oyo ya solosolo!
161 Momekoli elingi koloba nini? Dollar ya lokuta elingi koloba
nini, wana olokoti dollar oyo ya lokuta? Elingi koloba ete yango
esalemaki uta na oyo ya solo. Oyo ya solo esengeli kozala, mpo
na kosala oyo wana ya lokuta.
162 Na bongo, Molimo Mosantu ya solo ezali, nguya ya lobiko ya
solo, Nzambe na bolingo ya solo. Iyo. Kozua eloko oyo ezali na
nse na yango te. Te, misie, kosala yango te. Malamu. Ekuke ya
nkúku wana…

Nakokende noki-nokimpo na kolobela bikuke oyo.
163 Mwa ekuke moko ya lolendo ezali, pe. Oh! la la! Wana
ezali ya mabe. Ekozala malamu ete tóumela mingi te na ekuke
yango. Kasi olingaka kotelema na ekuke na yo moko wana, pe
koloba: “Sikawa, komeka koyebisa ngai eloko moko te. Omoni?
Ee, nazali na lolendo na ngai moko.” Na ntembe te, kasi osengeli
kosala yango te.
164 Nateyaki awa, kala mingi te, na ntina na Mwana-mpate
Ná Ebenga. Pe mwana-mpate, bomoni, mwana-mpate, mpate,
abimisaka bobele elokomoko, ezali nde nkunza. Yango nde eloko
abimisaka. Pe andimaka kobungisa litómba na ye. Okoki kozua
mpate pe kobwaka ye kuna, kokanga ye lo—lo—lokolo, boye, pe
kokolola ye nkunza nyonso. Akolala bobele wana. Andimaka



EKUKE KATI NA EKUKE 27

kobungisa litómba na ye. Kútu, ye nde abimisaki nkunza yango.
Ezali ya ye, kasi andimi kobungisa yango.
165 Ntango oyebisi moto ete asengeli kobotamambala yamibale,
asengeli kopetolamamobimba, longwa na bomoi yamasumu. Ye,
asengeli kotika lokuta na ye, koyiba, kobúba, pe—pe kobongola
kondima ntango nionso, pe kokóba se bongo. Moninga, bamisusu
okomona bavimbi na nkanda; sikawa, bomoni, oyo wana azali
na ye ntaba, bomoni, akosala mobulu. Kasi mwana-mpate ya
solosolo akondima kobungisa litómba na bango.
166 Mokolo moko nayebisaki bilenge basi na biso, na ntina
na…Ezali te ete natelemelaka bilenge basi; bazali bandeko
na biso ya basi. Kasi nazali na moléndé mpo na Lingomba
oyo. Ntango namonaka makambo ya mokili lokola Sodoma
kokota kati na yango, na ntango yango nasengeli kopámela
yango. Eloko moko na kati ezali kozokisa motema na nga, pe
yango wana nákoganga. Bólanda makambo ya Marilyn Monroe
to ya basi mosusu oyo wana te. Bósala lokola Sara na Biblia.
Bomoni? Bóluka te kozala M. Songolo, moto mosusu, kopota
mbangu na etumbelo pe kokóba se bongo, pe koluka kolata
lokola motomboki moko boye, na kodenda pe komilakisa. Bósála
bongo te. Tozui mimesano ya Hollywood mingi koleka oyo ya
komilakisa kati ya lingomba pentekote. Ya solo. Tosengeli nde
na Molimo Mosantu. Sikawa, ntango mosusu bokolinga ngai te,
ntango mosusu bokolinga te ete názonga lisusu awa. Kasi oyo
nde libaku malamu ya koloba Solo, pe oyo nde ezali Solo. Meká
Yango mpo óyeba soki Ezali bongo te.

Mwasi moko alobaki: “Ezali litómba na ngai moko lokola
Americaine.”

Nalobaki: “Kasi okondima kobungisa yango.”
167 Eleki mwa ntango, ngai ná mwasi na ngai tozalaki kokende
kosomba biloko ya kolia na Indiana, pe tomonaki likambo
ya kokamwa, mwasi moko alataki jupe. Ezalaki mpenza
kokamwisa. Alobaki: “Cherie, bato—bato yango nde bayembaka
na ba-korále te?”

Nalobaki: “Iyo. Iyo.”

“Ee, mpo na nini?”
168 Nalobaki: “Ee, omoni, cherie, bango, bazali bato ya
Bokonzi na biso te,” nalobaki, nalobaki, “ya Bokonzi na biso.”
Nalobaki: “Te.”
169 Nasalaki mosala ya ntomá, mbala mingi na mokili mobimba.
Nakúti, nakei na Allemagne, nakúti molimo ya ba-Allemand.
Nakei na Finlande, ezali na molimo mosusu. Nakei na Australie,
ezali na molimo mosusu. Nayei na Amerika, ezali na molimo
mosusu. Ezali molimo ya ekólo, pe bango nyonso wana bazali
ya zabolo. Yesu alobaki bongo. Bokonzi ya mokili oyo ezali ya

zabolo. Ye nde akonzaka moko na moko na bango. Sikawa, Yesu
alobaki bongo.

“Boye, bomoni, ezali molimowana ya ekólo.”
“Ee,” alobaki, “biso tozali ba-Americain te?”
Nalobaki: “Atamoke te.Mwamoke, yango nde tozali.”

170 Alobaki: “Yo ozali nini?” Nalobaki…“Ee, biso tosengeli
kobika lokola ba-Americain te?”
171 Nalobaki: “Te, etónga ya balángwi masanga, babundi, ya
nsóni oyo te. Te, missie. Biso tobótámá na Molimo ya Likolo.
Toútá epai bosantu ya peto, oyo basangísá te, epai Banje pe
boyengebene ezali liboso na Nzambe.” Nalobaki: “Tofandaka
awa lokola ekólo moko, na ntembe te. Ya solo. Oyo nde ekólo
na biso, na esika oyo tozali komeka kofanda. Kasi oyo ya biso,
‘Bokonzi na Yo éya. Mokano na Yo ésalema na mokili, ndenge
esalemaka na Likolo.’”
172 Yango wana, ntango tobótami na lolenge ya Likolo, pe
masumu nyonso ebwakami na ngambo mosusu ya libulu ya
mozindo, Molimo ya Nzambe, Mokeli, nde ekoti kati na mitema
na biso, pe Ye nde azali kotambuisa ezaleli na biso. Tokósaka te,
toyíbaka te, tobúbaka te. Totámbolaka na bosembo, na molongó,
lokola bato ya Likolo, mpo éte tozali yango, soki tobótami na
Molimo ya Nzambe.
173 Kasi bato mingi kati na biso bazali komikotisa na mobulu,
pe—pe bazali na ba mwa mimesano ya kotúntuka pe makambo
wana, pe bákobenga yango Molimo ya Nzambe. Yango wana
tokómá kozanga kondima boye lelo, ebongiseli mobimba ya
lingomba. Ezali nsomo. Pe atako nyonsowana, Yesu atelemi kaka
na ekuke, babimisi Ye libanda.
174 Kasi, ata bongo, nakosepela kofungola lisusu ekuke moko,
ekuke ya kondima, bôngó nakosukisa. Nakomaki bikuke
penepene zomi na mibale awa, kasi nakotika yango pembeni.
Ekuke ya kondima.
175 Yo olobi: “Okolinga koya epai ya Bato na Mombongo ya
Nsango-malamu Mobimba?

“Ba-nani?”
“Bato ya Nsango-malamumobimba.”
“Oyo wana etelemeli kondima na ngai.”

176 Kondima ezali bobele moko. Ya solo. “Kondimamoko, Nkolo
moko, libatisi moko.” Ya solo.

“Ee, etelemeli kondima na ngai.”
177 Ntango mosusu olingi te ete Yesu átelema na ekuke wana ya
kondima na yo. Kondima na yo etongámá likolo na bindimeli ya
lingomba moko boye, ya ebongiseli moko boye. Pe kuna nde epai
kondima na yo emikangisá yango moko, na kati ya esika moko
boye, pe olingi na yo kokotisa Yesu te, oyo azali Liloba.

178 “Na ebandeli Liloba azalaki,” ndenge Santu Yoane 1 elobi.
“Na ebandeli Liloba azalaki, pe Liloba azalaki elongo na
Nzambe, pe Liloba azalaki Nzambe. Pe Liloba akómaki nzoto pe
afandaki elongo na biso.” Azali Liloba ya Seko.
179 Pe yo, kondima na yo, oyo—oyo elobi ete: “Ntango ya
bikamwa esílá koleka. Pe minoko ya sika ná masakoli ezalaka
te. Pe bolémá oyo ya lingomba to bisálélá ya ba-Pantekotiste,
lelo, makambo ya ndenge wana ezalaka te.” Ntango mosusu yo
moto otiki ete bindimeli moko boye ékangama na kati ya ekuke
na yo ya kondima.
180 Soki ofungoli ekuke yango pe otiki ete Liloba na Nzambe
ékota, mpo ékóma Nkolo na yo, olobi: “Ata soki bindimeli elobi
nini. Soki Biblia nde elobi bongo, Ozali Nkolo na ngai.”
181 Osengeli kobótama mbala na mibale. Pe soki obótami mbala
na mibale, na bongo osengeli kotondisama na Molimo Mosantu.
Atako bindimeli nini, ézala nini, ezali na ntina te.
182 Yo olobi: “Ee, ngai nandimi ete Yesu azali Mwana na
Nzambe.” Zabolo pe andimaka ndenge moko.
183 Bosengeli kobótama mbala na mibale. Bato nyonso
bákobangaMbótamawana ya sika. Oh, nayebi ete bomibengaka,
ete bozali na Mbótámá ya sika. Kasi nakanisi été ntango mosusu
bomoi na biso elobaka makasi mingi na lolenge ete litatoli na
biso eyokanaka te. Bomoni?
184 Mbótámá ezalaka salite, ata soki esalemi wapi. Bólimbisa
lolenge ya koloba oyo nalingi koloba, kasi ata soki mbótámá
esalemi na ndako ya ngúlu, ezalaka salité. Ata ezali na ndako
ya ngómbe, ezalaka be salité. Ézala na chambre ya lopitalo,
ezalaka salité. Pe soki esalemi na etumbelo, ezalaka salité.
Ekosala ete ópola, na makanisi na yo moko. Ekosala ete óbwaka
biloko nyonso oyo…Biloko nyonso oyo ozaláká kolinga mingi,
na motema na yo mobimba, okosundola yango mpo na kopesa
nzela na mwa kobeta wana ya kimia. Ezali na ntina te ata soki
ezali na liyángani moko kuna na coin.
185 Biso bato ya awa tondimaka makambo ya minene. Biso ba-
Americain, tolingaka bikoti yaminene, pe—pemituka yaminene,
pe bibongiseli ya minene, koleka mingi kati na bindimeli, pe
koleka mingi kati na ebongoseli. Nyonso oyo tolingaka ezali
biloko ya minene; kasi Nzambe azalaka sima na mingongo ya
mike pe ya kimia. Biso tolingaka nde biloko ya lokito pe ya
makelele mingi.
186 Mokolo moko mosali bilanga moko azuaki likalo, akendeki
na elanga. Pe ntango azalaki kokende, yango ezalaki koningana,
kotútana-tutana pe kosala makelele mingi. Na ntango ya
kozonga, ezalaki koleka bobele na mabulu yango, kasi ezalaki
ata koningana te. Ezalaki ya kotonda na biloko yamalamu.

187 Biso tolingaka bindimeli. “Ebongiseli na biso nde eleki
monene. Biso tozali na eloko boye. Nkembo na Nzambe, toleki
etónga oyo awa. Toleki etónga oyo awa, na kofuta mbongo, pe
na bato bayébáni mingi, pe biloko misusu nyonso, éte nani nde
akomema bato mingi koleka na losambo.” Toboi yango te. Ezali
malamu. Kasi, tala eloko oyo nazali komeka koloba, ete ezali
Yango, naino te. Ezalimalamu, komemabato na losambo. Iyo.
188 Kasi Yesu alobaki: “Ntango moto akendeki kobóngolisa bato
motema pe amemaki moto moko,” Alobaki, “akómaki nini?
Mwana ya lífelo mbala mibale, koleka oyo ye azalaki ntango
abandaki.”
189 Toyokaka yango, na ba-émission ya Billy Graham. Na yango,
tozali na eloko ya mabe ya koloba na ntina na évangéliste
monene oyo te. Ata moke te. Azali moto na Nzambe, pe
Nzambe azali kosalela ye. Kasi ye azali wapi? Kuna na Sodoma.
Bozali komikanisela elilingi yango? Banje mibale bakendeki na
Sodoma, elilingi oyo Yesu alobaki ete ekozala ndenge moko na
Boyei na Ye.
190 Kasi Moko atikalaki elongo na Abraham, Lingomba
eponami, oyo ebengami kobima. Bótala nini Banje mibale wana
basalaki, boye nde bokososola Nsango.
191 Likambo ya batindami mibale wana, ezali ya kokamwa te?
Ezali mpenza oyo Nzambe alobaki, na mikolo ya suka, kozua
ata moto moko te kuna na elanga, na ba-ntango nyonso ya
Moody, Sankey, Finney, Knox, Calvin, téé kino lelo, totikala
kozua moto moko te oyo nkombo na ye esuká na h-a-m, G-r-a-
h-a-m, kino lelo. Bomoni motindami oyo atindami na lingomba
ya momesano, bomoni, “tata ya mabota”.
192 Sikawa, Lingomba ya molimo ezalaki kuna te, na ebandeli.
Ezali kotalisa elilingi ya Pentekote, bótala malamu motindami
wana koya na Lingomba yango. Afandaki pe asololaki na
Abraham. Alobaki: “Wapi mwasi na yo, Sara?” Pe Abengaki ye
“Abraham”. Nzokande, nkombo na ye ezalaki Abram. Alobaki:
“Wapi mwasi na yo, Sara?” Nkombo na ye ezalaki S-a-r-a-i,
sikawa ekómi S-a-r-a. Abengaki ye S-a-r-a.

Alobaki: “Azali na hema, na sima naYo. Na sima naYo.”
193 Alobaki: “Ngai,” Likitani na ye moko, “nakoya kotala yo,
kokokana na ntango ya bomoi.” Pe Sara…Alobaki: “Mpo na
nini Sara aseki ntango Nalobi bongo?” Ye wana.
194 Mpo na nini yango esalemaki? Tosengeli koyamba molimo
ya ndenge wana koya kotala Lingomba, molimo ya kosakola,
molimo ya kososola. Kasi ntango eyei, bato baboi yango. Mpo na
nini? Ezali Laodikia. Totondisami mingi na bindimeli ná biloko
mosusu kino ete tokoki koyamba yango te. Ya solo. Bomoni?
“Natelemi na ekuke pe Nazali kobeta. Moto nyonso oyo akoyoka
Mongongo na Ngai…”



EKUKE KATI NA EKUKE 31

195 “Oh, kondima na ngai eyambaka Makambo wana te.” Na
bongo ozali na kondima ya mabe.
196 Kondima, boyebi, Kondima mpenza ya solosolo oyo ya
Nzambe, ekondima “amen” na elaka moko moko ya Nzambe,
Molimo Mosantu ya solosolo. Mpo na ntina nini? Molimo
Mosantu nde ekomaki Biblia. Elobi bongo. “Bato ya kala, wana
bazalaki kopusama na Molimo Mosantu, bakomaki Biblia.”
Bomoni? Na bongo ndenge nini Molimo Mosantu ekoki kozala
kati na yo, pe éwángana Yango? Ekoki kosala yango te.
197 “Bazali na lolenge ya kosambela,” mosakoli alobaki, “kasi
bazali kowangana nguya na yango,” ya kokangola mibali pe
basi na masumu pe biloko ya mokili. Nzambe áyokela biso
mawa. Oh! Mwa kondima ya basámbeli oyo bozali na yango, oyo
ewanganaka Liloba na Nzambe, bókima yango. Tiká ete Liloba
na Nzambe ézala solo. Iyo, misie.
198 Bótala. Alobaki: “Zala…Oyebi te ete ozali bolumbu, moto
na bolozi, mobola, moto na mawa, pe mokufi miso? Kasi oyebi
yango te.” Yango nde eteni ya mawa. Sikawa tolingi kosukisa.
Nalingi ete bósosola likambo oyo: “Oyebi yango te.”
199 Sikawa, soki omoni moto azali kotambola awa, na balabala
ya monene, na Balabala Stone, to na moko na babalabala ya
minene oyo, pe moto yango azali mpenza mobola na lolenge
ete azali na bilamba te, pe azali moto na mawa, moto na
bolozi, pe alati bilamba te, azali bolumbu; to mwasi moko,
bolumbu mpenza, pe akufá miso; pe ayebi yango te. Sikawa,
soki mwasi wana ayebaki yango, to soki mobali wana ayebaki
yango, balingaki koluka esika ya kokende, kozua bilamba. Kasi
ntango bango bayebi yango te, bongo okei komeka koyebisa
bango, bakoloba: “Etali yo te.”
200 Sikawa yango wana mpenza oyo Yesu Klisto alobaki ete
lingomba Pantekotiste ekokóma na ntango ya suka, “móto te
mpio te,” pe ekokóma na “bozui”. Tokómi na bozui kokokana
na moko na moko na bango nyonso. Kala ezalaká, ntango tozali
kuna na mwa liyangani, tozalaki na lobiko. Sikawa, lokola
tokoma na bato ya lokumu boye, motángo ya bato pe ebakísámá,
ná biloko minene ya kitoko, pe tokómi wapi? Bobele lokola
bamosusu nyonso. Pe Yesu nde alobaki bongo.
201 Kasi kati na nyonso wana, Azali kokoba kobeta. [Ndeko
Branham abeti na eteyelo—N.D.E.] “Soki moto (moto moko
moko) ayoki Mongongo na Ngai, pe afungoli ekuke, Nakokota.
PeNakolia bilei yampokwa elongo na ye, pe ye elongo na ngai.”
202 Yango nde esika oyo tokomi. “Bolumbu, bakúfimiso.” Bakúfi
miso, bakúfi miso mpenza, bakúfi miso na molimo. Okoki
koyebisa bango eloko moko te.
203 Boyebi, tokólaki na mpasi mpenza, kuna na Kentucky.
Nkóko na ngai azalaki moí-bokila, pe mo—moí-bokila moko
ayebanaki mingi mpenza. Azalaki koboma ba-raton-laveur.

Nayebi te soki bino bato ya awa…Mai ezali mingi te na Arizona
mpo na kozala na ba-raton-laveur, nabanzi. Kasi bango—bango
bazali na yango, kuna, bazalaki na ba-raton-laveur. Bazalaki
koboma ba-raton-laveur.
204 Bato boni bayebi moí-bokila ya ba-raton-laveur? Ee, bótala
bato ya Kentucky oyo bazali awa. Oh! la la! Malamu. Ee,
namiyoki lokola nakoki kolongola kazaka ngai sikawa mpo
náteya mwa moke. Nazalaki lokola moto oyo bakangi nsinga,
kasi namíyoki malamu sikawa. Oh! la la!
205 Bato boni bayebi matelá ya matiti? Hm! Hm! Ee, Tony,
natondi yo. Nazongi epai na biso, sukasuka. Ah-ha. Ah-ha. Iyo.
Ezali malamu. Oh! la la!
206 Lipa ya masangu, potopóto ya masangu, oh! la la! madésu
ya miso ya moíndo, ná makasá ya navet! Bosílá kolia yango? Oh!
la la! Ezali, sikawa, tomiyoki malamu sikawa. Iyo, misie. Ezali
malamu.
207 Pe nkóko ya mobali azalaki kokanga ba-raton-laveur, pe
azalaki koniángwisa mafuta na yango. Pe oyo…Bazalaki na
mwa kopo moko ya linzanza. Tozalaki kobomba mwa linzanza
yango ya levure-ya-mápa.
208 Mama azalaki na linzanza moko, azalaki kokata bisikíti ná
yango, li…ná linzanza ya levure-ya-mápa. Pe azalaki kosala
bisikíti wana ya minene mpenza. Soki osimbi yango na likolo,
eteni na yango ya nse ezalaki kokweya; pe tozalaki kotia súpu
ya mélasse ya sorgho na kati, ná eteni moko monene ya mantéka
oyo esalemi na ndako. Ezalaki mpenza elengi. Elingaki pe kozala
elengi ata sikawa. Pe natóndaki súpu ya mélasse te na ntongo ya
lelo. Na bongo, boyebi, pe eloko moko ya ndenge wana elingaki
kozala malamu mpenza.
209 Pe mama azalaki kozua mafuta yango ya raton-laveur, pe
e—ezalaki kosilisa bokono nyonso na ndako na biso, yango ná
mafuta ya kangá-moyibi. Pe ye…Soki tozoki, bazalaki kosopa
mafuta wana ya kangá-moyibi na mpóta, ná térébenthine. Pe
ntango mpasi moko ekómeli biso, tozalaki kosalela mafuta ya
raton-laveur.
210 Pe tozalaki na chambre moko ya moke, pe ezalaki e—
ebombelo. Tozalaki komata na e—ebuteli, boye. Esímbelo na
yango esalemaki na ba-nzete ya mike. Pe biso bana tozalaki
kolala na likolo kuna, na matelá ya matiti. Na bongo likolo na
matelá yango ya matiti ezalaki mbeto ya nsálá, matelá ya nsálá.
Pe mwa mabaya ya motóndo ya ndako ezalaki kokotisa pole ya
sanza, na bongo ezalaki kosala lidusúmoko. Pe—pe neige ezalaki
kokotela na esika wana, boye ye azalaki kotia eteni moko ya
elambá likolo na biso, mpo neige ékweya na bilongi na biso
te na butu, mwa ba-Branham nyonso wana. Pe tozalaki kolala
mibale na ngámbo ya makolo, pe mibale na ngámbo ya motó, pe
mibale na katikati. Tozalaki mpenza na ndenge ebele ya kolala,

kobaluka-baluka na kati lokola bana ya ngulu, pe ndenge wana
nde tozalaki kopesanamwamóto biso na biso.
211 Mbala mosusu, moko na biso azalaki kolongwa na nse ya
elambá yango, wana mopepe ya malili ezalaki kopepa, pe malili
ezalaki kokanga biso, kokotela biso na miso. Pe, boyebi, biloko
oyo ekangamaka na kati ya miso. Mama azalaki kobenga yango
“Elóko”. Azalaki koloba: “Kozua elóko namiso na yo.”
212 Ee, nazalaki kolamuka na ntongo. Pe mama azalaki koloba:
“Billy, kita awa. Ntango ya kokende na kelasi ekoki.”

Pe nazalaki koloba: “Mama, nazali na elóko na miso na ngai.
Názokoka komona te.”
213 Pe Humpy, ndeko na ngai ya mobali, akolamuka. Nkombo
na ye ezalaki Edward, kasi biso tozalaki kobenga ye Humpy,
kaka mpo na kosakana. Ye pe azalaki koloba: “Nazali na elóko
na miso.”
214 Nazalaki koyoka ndenge linzanza wana ya mafuta ya raton-
laveur ezalaki kotiama na litúká. Azalaki koniángwisa yango
nionso. Pe mama akomata na ebuteli, pe akonguluta pe akoníka
miso yango. Pe, bóndima to bóboya yango, elóko yango ezalaki
kosila. Mafuta ya raton-laveur ezalaki kosilisa bokono nyonso
ya eloko na miso.
215 Kasi, nayebisi bino, mopepe mabe moko ya malili ekoti na
lingomba pe mafuta ya raton-laveur ekosimba te. Kasi Yesu
alobaki: “Napesi yo toli ete ósomba mafuta ya miso,” Molimo
Mosantu. Bozali kokufa miso mingi, lingomba, na lolenge ete
e—ezali komona Nzambe te. Ezali bobele komona ebongiseli
na yango. Ezali bobele komona oyo yango ezali komona liboso
na biso. Ezali kobwaka miso kuna te, na Boyei ya Nkolo, oyo
ebelemi.Mafuta ya raton-laveur ekosunga yango atamoke te.
216 Kasi mafuta ya Molimo Mosantu ekofungola miso na bino,
pe bokoki kososola éte, Bozali ya Yesu Klisto. Pe Azali ndenge
moko lobi, lelo pe libela. Azali Nzambe, pe Akoki kopakola
miso na bino ná mafuta ya Molimo Mosantu na Ye. Okobosana
soki ozalaki Metodiste, to Batiste, to Unitaire, to Binitaire, to
Trinitaire, to Église de Dieu, to Nazaréen, to pèlerin de la
Sainteté. Okokóma Moklisto, oyo abótami mbala ya mibale, na
Bokonzi na Nzambe.
217 Okokóma eloko moko. Okozala na ntina te ya komeka
koloba: “Ee, nasengeli kosala boye.” Elokomoko ezali kati na yo,
oyo ékotindika yo ete ósala yango. Eloko moko kati na motema
na yo ékotinda yo óbondela. Bolingo ya Nzambe ekotióla na kati
ya bomoto na bino ya kati mpenza, na lolenge ete bokoki kofanda
kimia te. Mayangani ya mabondeli ekotióla kati na bino, lokola
mai ezali kobima na liziba.
218 Nazaláká koleka, ntango nazaláká kosala lokola mobateli ya
nyama ya zamba eleki mibu ebele, nazaláká koleka pembeni ya

liziba moko ya monene. Pe yango ezalaki mpenza kotoka toka na
ndenge wana. Na—nafandaki pembeni ya liziba yango mokolo
moko, pe nalobaki: “Eloko nini epesaka yo esengo boye?” Oh,
mai yango ezalaki elengi. Pe na—nazalaki komela mai yango.
Pe nalobaki: “Eloko nini epesaka yo esengo boye? Ozalaka na
esengo mpo ba-lapin bamelaka mai na yo?”

Soki akokaki koloba, alingaki koloba: “Te.”
“Mpo ba-mbúli bamelaka mai na yo?”
“Te.”
“Mpo ngai namelaka mai na yo?”
“Te.”

219 “Mpo na nini ozalaka na esengo boye? Eloko nini esalaka ete
ótokaka boye?”
220 Soki akokaki koloba, alingaki koloba: “Ngai nde natokaka
te, Ndeko Branham. Eloko moko ezali na sima na ngai, nde
etíndikaka ngai, esalaka été na punjua-punjua ntango nyonso.”
221 Tomitámbwisaka biso moko mpo na kosala makambo. Kasi
ntango Molimo Mosantu ezali kuna na kati, tokosala yango na
bolingo yaNzambe. “Mpo na ngai, kobika ezali Klisto, pe kokufa
ezali litómba,” ndenge Polo alobaki. Na ntembe te. Sikawa,
bótika ete Epakweli yamafuta na Ye ékota namiso na bino.
222 Mpo na kosukisa, nalingi koumisa bino nyonso awa te kino
ete bólemba mpenza. Lokola ezali mbala na ngai ya liboso, to ya
mibale, elongo na bino, bólimbisa ngai soki nazui ntango mingi
koleka. Na bongo, bótika násilisa namaloba oyo.
223 Kuna na Súdi, tozaláká na ndeko mobali moko ya moíndo
kuna ya Pantekotiste, azalaki mpenza mosali ya solo ya Klisto.
Ndeko mwasi moko mobange ya moíndo azalaki koya na
losambo. Atondisamaki na Molimo Mosantu, pe azalaki na
ezalela ya malamu mpenza. Pe azalaki na mobali na ye;
mobali yango azalaki mobange moko ya malamu. Nkombo na
ye ezalaki…Bazalaki kobenga ye Gabriel. Kasi biso tozalaki
bobele kobenga ye Gabe, na mokuse.
224 Na bongo tozalaki kokoka komema ye na nzela ya losambo
te. A—azalaki kolinga koya na losambo te. Azalaki koloba yango.
Oh, pe bilenge mibali oyo bazalaki na esika ya lisano ya billard
epai azalaki kokende kolekisa ntango, bazalaki koloba: “Ezalaki
etónga ya batúntuki, pe bazali na ntina te.” Pe eloko bobelemoko
oyo Gabe azalaki kosala, na ntongo ya lomingo, ezalaki kozua
nzete na ye ya billard pe kokende na esika ya lisano ya billard,
to elokomoko boye, pe kotelengana-telengana ná bilenge yango.
225 Kasimwasi na ye azalakimpenzamosantu yampiko. Azalaki
kokende na losambo, kobondela, pe kosenga ete mokengeli ná
bandeko nyonso bábondela mpo na Gabe. Mpamba te, mpenza,
na kati ya motema na ye, azalaki na ye moto malamu. Pe

azalaki na mwa mosala kuna, ya moke, na coin, mwa mosala ya
kongengisa basapáto. Azalaki kongengisa basapáto, pe azalaki
kozua mbongo oyo ekoki mpo na kobeta lisano ya billard. Ee,
azalaki kokende kobeta lisano ya billard. Boye azalaki na ye
kolinga kolanda nzela yaNsango-malamu te. Pemokengeli…
226 Mobange Gabe alingaki kokende bokila mingi. Na bongo,
mokengeli pe azalaki moí-bokila, boye azalaki kozua Gabe mpo
bákende bokila. Na bongo,mokolomoko, sima na kotambolamoi
mobimba na esóbé pe na potopóto, bazalaki kozonga na ndako
na mpokwa wana. Pe—pe babomaki nyama mingi mpenza na
lolenge ete ezalaki mpasi mpo na komema yango. Bazalaki na
ba-lapin ná bandeke, bamemaki yango nyonso, wana bazalaki
kotambola. Pe bakómaki pene na mwa nzela moko oyo bayebaki
malamu, wana bazalaki koya. Bamataki likolo na ngomba, na
sima bakitaki kino na engumba moko ya moke kuna. Ezalaki
mokolo ya mpóso, pe moi ebandaki kokita.
227 Pe esalemaki ete mokengeli atalaki pembeni. Ayokaki
mobangeGabe koloba elokomoko te, namwa ntangomoko boye.
Pe abwakaki miso. Pe Gabe azalaki kotala likolo na mapeka na
ye, ndenge mo—moi ezalaki kokende kolala, wana ezalaki kokita
kuna mosika na wésti. Pe mokengeli atalaki na sima. Amonaki
ete Gabe azalaki koloba eloko te, bobele kotala na sima, wana
azalaki kotambola. Na bongo, mokengeli akobaki kotambola
mwa moke.
228 Pe sima na mwa ntango, loboko moko ya monene pe
ya moíndo esimbaki lipeka na ye. Pe ntango abalukaki, na
kokamwa, mobange Gabe azalaki kotala ye na miso, pe mpísolí
ezalaki kokita na matáma na ye, ezalaki kotanga boye. Alobaki:
“Mokengeli, na ntongo okokuta ngai kuna, na kiti ya ntúbélá.”
Alobaki: “Na sima nakolongwa kuna, pe ngai nakokende
kofanda pembeni na mwasi na ngai ya sembo. Na bongo ngai
nakotikala na losambo wana kino mokolo Nzambe akobenga
ngai mpo názonga na ndako.”
229 Pe mokengeli, na ntembe te, abalukaki na kokamwa.
Alobaki: “Gabe, nalingaki, pe nazelaki, pe nazalaki na mposa
makasi, pe nabondelaki, mibu ebele, mpo na yango.” Alobaki:
“Gabe, likambo yango esili?”
230 Alobaki: “Iyo, mokengeli, esili. Kasi ngai pe nazali na mposa
ya Molimo Mosantu wana. Pe ngai nakokende na kiti ya ntúbélá
na ntongo, pe ngai nakozua Yango, soki te, ngai nakokufa
bobele wana.”
231 Alobaki: “Gabe, na—nasepeli na yango.” Alobaki: “Kasi
nalingi kotuna yo likambo moko, Gabe. Liteya nini oyo ngai
nateyaki, oyo epesi yo mpémélá ya kosala yango? Nakolinga
koyeba liteya nini oyo nateyaki, likambo oyo nateyaki. To,
loyembo nini korále eyembaki, oyo—oyo epesaki yo mpémélá ya
kozua mokano monene oyo, Gabe?”



36 LILOBA LILOBAMI

232 Pe mobange ya moto moíndo yango atalaki mokengeli,
pe alobaki: “Mokengeli,” alobaki, “na ntembe te nasepelaka
na mateya nyonso oteyaka.” Alobaki: “Na—nasepelaka na
makambo nyonso olobaka, mokengeli.” Alobaki: “Pe nasepelaka
na nzembo kitoko nyonso oyo korále eyembaka. Kasi,” alobaki,
“mokengeli, ezalaki yango te.” Alobaki: “Oyebi, nazalaki kotala
ndenge moi wana ezalaki kokende kolala kuna. Oyebaki ete moi
na yo ná oyo ya ngai pe ezali kokende kolala, ete pole ya nzoto
na biso ezali kosila?” Pe ezali ya solo.

233 Ezali ya solo awa na ntongo oyo, bandeko. Moi ezali kokende
kolala, kolala na bomoi na yo pe na oyo ya ngai. Pe ezali
kokende kolala mpo na eleko yamokili, na civilisation. Ekómi na
suka. Pe Atelemi na ekuke, [Ndeko Branham abeti na eteyelo—
N.D.E.] Azali kobeta, na mposa makasi, Azali kozela. Kobeta
oyo ya kimia, eloko moko kati na motema na yo ezali koloba:
“Ezali Ngai. Fungólá sikawa.” Ezali Ye. Gabe ayokaki yango, pe
abóngwanaki.

234 Alobaki likambo mosusu. “Mokengeli,” alobaki, “oyebi ete
nayebi mpenza kobeta masasi malamu te.” Alobaki: “Nakokaki
koboma ata nyama moko te. Oyebi ete nakokaki te. Kasi tala
naino banyama oyo, ekoki mpo na koumela mpóso mobimba
oyo ekoya, mpo na ngai ná mwasi na ngai.” Pe alobaki: “Oyebi,
nakoki koboma eloko moko te, kasi,” alobaki, “Ye nde apesaki
ngai yango.” Alobaki: “Esalemaki ete namilobelaki: Esengeli
kozala ete Alingi ngai, soki te Alingaki kozala malamu boye mpo
na ngai te.” Bosílá kososola yango?

235 Na Inde, lelo, bana mike, nayebi, bazali na balabala, ná mwa
mabumu na bango ya kovimba, ná mwa bibebú na bango ekitá
boye, bazali kokufa na nzala. Mama na ye azali kosenga-senga
lisalisi mpo na kosunga ye, pe bazali nkóto na nkóto. Na sima ya
nzánga, bayaka kolokota bango, na ba-brancard pe biloko wana,
pe komema bango na móto pe babwakaka bango kuna na kati.
“Yoane 14 ” ezalaka te. Baliaka ata eloko nini, matiti na nse,
mposo ya nzete, to nyonso oyo bakoki kosala.

236 Tokoki kosangisa biloko, na ba-fúlu na biso, mpo na koleisa
bango. Tofandi awa na ntongo oyo, tofuti penepene dollar moko
ná ndambo mpo na mwa bilei ya moke awa. Pe tozali na bilamba
ya malamu. Tokúmbaka motuka ya kitoko. Tofandaka na ndako
ya kitoko. Bino bato na mombongo oyo bozali awa, mimbongo
na bino ezali kofúluka, ndenge nayoki bozali kotatola. Nzambe
azali malamumpo na bino. Bozali kososola yango te?

237 Ee, Alingi bino. Boyebi yango? Pe yango wana kobeta ekuke
wana eyei: “Natelemi na ekuke pe Nazali kobeta.” [Ndeko
Branham abeti na eteyelo—N.D.E.] Pe soki moto moko ayoki
Mongongo na Ngai, pe afungoli ekuke, Nakokota epai na ye, pe
Nakolia bilei yampokwa elongo na ye, pe ye elongo naNgai.”

238 Sikawa, Mongongo moke ya kimia wana, ezali kobeta na
ekuke ya motema na yo, ntango mosusu ebeti mbala mingi na
lolenge été, ntango mosusu elembi mpemza sikawa. Kasi tózala
mpenza sembo, sembo mpenza na Nzambe pe na biso moko, mpo
na miníti bobele moko. Ebeteli ya kimia wana, kuna na kati, oyo
elobi: “Ekozala malamu ete nákéba na banzela na ngai. Ekozala
malamu ete nábongwana. Ekozala malamu ete námisembola.
Nayebi ete makambo ezali kati na ngai. Namitali, natali bomoi
na ngai malamu soki ekokani na Liloba oyo, pe namoni ete nazali
na libúnga na makambo mingi.” Botala nzinganzinga, bómona
ndenge bolamu; bolamu na Ye nde ezali kobeta na ekuke.
239 Ata soki tosalaki nini, ata soki tosumukaki ndenge nini,
ata soki tobwakisaki Yango ndenge nini, ata soki tolobaki:
“Tokosala yango sima,” kati na nyonsowana, Azali kaka, kobeta.
[Ndeko Branham abetaki na eteyelo—N.D.E.] “Pe soki mobali
to mwasi moko afungoli motema, Nakokota pe Nakolia bilei ya
mpokwa.”
240 Tótala naino eloko nini Alingi na ntongo oyo, boye te, wana
togumbimitó? [Malobamazangi na eteni oyo ya bande—N.D.E.]
241 “Oh, Yesu na ngai, nalingi Yo, nalingi Yo. Oh, mpo na ngolu
ya kolinga Yo koleka, Nkolo.”
242 “Eloko ya moke nini wana, oyo ezali ntango nyonso koyebisa
ngai, na motema na ngai, ete ‘Nasengeli kopusana pene na
Yesu koleka’? Ezali nini?” Olingi kofungolela Yango ekuke, na
ntongo oyo?
243 Sikawa, wana mitó nyonso egumbami, pe miso nyonso
ekangami, nasengi na bino. Na kati ya motema, bózala mpenza
sembo, na miníti bobele moko.
244 Ozali koyoka ebeteli ya kimia na ekuke na yo. Nalingi
nábondela, mwa moke. Pe, na bosembo nyonso, ozali na mposa
ya koyeba soki eloko ya moke wana, oyo oyebi te, na bomoi na
yo ezali nini, eloko oyo ozali na mposa ya ko—kokotisa Yango.
Okolinga ete Ákota, na ntongo oyo? Loba: “Ndeko Branham,
bondela mpo názua kondima pe ngolu ya kofungola motema
na ngai pe ya kokotisa Yango. Nazali na mposa ya koyeba soki
Eloko oyo ezali kobeta ekuke na ngai ezali nini. Nayebi ete
eloko moko ezali kobeta kuna. Ntango mosusu ezali kotambola
ya kobelema koleka. Ntango mosusu ezali mosala ya koteya ya
ndenge mosusu. Ntango mosusu ezali mpo námipesa ngai moko.
Ntangomosusu ezali mpo náyambaMolimoMosantu.”
245 Okolinga kotombola loboko epai na Nzambe, pe koloba:
“Ngai oyo, Nkolo.” Nzambe ápambola yo. Ezali bongo. Oh,
bazali mpenza bipai nyonso. “Nazali koyoka ebeteli ya kimia na
ekuke yamotema na ngai.”Nabanzi, bato ntukumotoba to ntuku
nsambo likolo na mokama.

Wana togumbi mitó.

246 Sikawa, Tata na biso na Likolo: “Liziba moko ezali,” ndenge
moyembi alobaki, “oyo etondi na Makila oyo ekamatami na
misisa ya Emanuele, oyo soki basumuki bamibwaki na kati na
Yango, mbindo nyonso ya mabe na bango ekolongwa. Moyibi
wana, pene na liwa, asepelaki komona Liziba yango na eleko na
ye, pe kuna, atako nazali mabe lokola ye, tika ete nápétolama na
masumu na ngai nyonso.”
247 Sikawa, Tata, tozali kozongisa matondi mpo na bato oyo. Pe
bamosusu kati na bango, na ntembe te, batatolaka ete bazali
Baklisto banda kala, kasi ba—bandimisami mpenza, na ndenge
ekoki, mpo na kotombola maboko na bango. Bongo, Nkolo,
soki bándimisamaka ata te mpo na kotombola maboko? Boye
basili kokatisa ndelo ya lisiko. Kanísá esika wana, été molimo
ya kotelengana ekokaki kotelengana kuna kati na molili, na
mawa yo moto akufi miso, pe ayebi yango te. Pe bayoki kobeta
ya Nzambe na ekuke, kasi bayokisi Yango mawa mbala mingi
kino na suka ete Etikali kobeta lisusu ata moke te. Pe balokóti
endimeli moko to eloko moko, pe bákobika na yango mpo na
mikolo oyo etikali na bomoi na bango, sukasuka bayokisami
mawa naMokolo wana ya Kosambisama.
248 Nazongisi matondi, Nkolo, mpo na bato oyo batomboli
maboko na bango pe balobi: “Yokela ngai mawa, Nkolo. Kota
na motema na ngai, Nkolo Yesu, pe Mímonisa epai na ngai lelo.
Pe nakopesa Yo bomoi na ngai. Ngai oyo. Soki eloko moko ya
mabe ezali kati na ngai, Nkolo…Pe natali bomoi na ngai moko,
pe namoni ete biloko ya mabe mingi ezali, na bongo kotisa ngai
na kati ya ndako na Yo monene ya yema pe—pe yema ngai, pe
longola biloko nyonso ya mokili pe ya bosoto kati na ngai. Pe
natondi Yo, Nkolo, ndenge nakómaki te na esika oyo nakokaki
kokatisa ndelo wana, oyo soki moto akatisi yango, akoki lisusu
kozonga sima te; koyokisa Molimo ya Nzambe mawa mbala ya
suka, pe sikawa nzela ya kozonga sima ezali lisusu ata moke
te.” Ndenge Yuda Mokeliota, ná bamosusu, atekaki Nkolo na ye
mpo na misolo ya palata ntuku misato. Pe biso tokómi kosala
yango lelo, mpo na lokumu, mitungisi ya mokili, mangomba pe
bibongiseli ya basambeli, pe bindimeli. Toteki Ye bobele mpo na
biloko ndenge na ndenge.
249 E Nkolo, yokela mitema ya sembo mawa. Nazali koloba
mpo na ntina na bango, Nkolo. Oh, na nionso oyo ezali kati
na ngai, nasengi mawa ya Nzambe. Pe yoka ngai, Nkolo, yoka
ngai. Pe tika ete mposa monene oyo, na kondima, pe báyeba
ete Nzambe nde alobaki na mitema na bango. Ezali Nzambe
nde asalaka makambo yango. Pe tika ete ekuke ya motema
éfungwama sasaipi, pe Yesu ákota pe ákóma Nkolo ya likambo
yango, Ábimisa biloko nyonso ya mokili pe Ákómisa bango
bikelamo ya sika kati na Klisto Yesu.
250 Bikisa baoyo bazali na bokono, Nkolo. Komona ete bato
mingi mpenza bazali na mpasi, nabondeli mpo na bango, Tata,

ete sikaoyo Monganga monene ásimba pe banzoto na bango,
lisusu, pe ákómisa yango ndako naYe, efandelo naYe, epai oyoYe
akoki kosembola maboko na Ye na ntango yambélá. Mwa, mbélá
ya kimia namotema, peMongangamonene akoti namosala. Sala
yango, Nkolo. Yoka biso lelo. Pambola bato nyonso oyo bazali
awa.NaNkombo naNkolo YesuKlisto, tosengi yango. Amen.
251 Sikawa, wana togumbi mitó, na komikitisa, na kimia
mpenza, tóyemba loyembo oyo ya kala ya lingomba: “Nalingi
Ye, nalingi Ye mpo Alingaki ngai liboso.” Pe ndima sikawa éte
eloko outi kosenga, ete kobeta ya kimiawana, oyo ozalaki koyoka
na motema na yo, Yesu akokota na kati sikawa. Wana tozali
koyemba yango na kimia.

Nalingi Ye, nalingi
Mpo Alingaki ngai liboso
Pe Asombi lobiko na ngai
Likolo na Ekulusu.

252 Sikawa, wana togumbi mitó. Bino baoyo bolingi koyamba Ye
lokola Nkolo na mitema na bino, “Nkolo, longola biloko nyonso
sikawa. Pe bandá na ngonga oyo, nazali komibulisa epai na Yo na
mesa oyo, Nkolo, ete nakokutana na Yo lisusu na Elambomonene
wana ya Libala. Nazali kobulisa bomoi na ngai epai na Yo, na
ntongo ya lelo, na bongo sunga ngai, Nkolo na ngai. Soki nazui
nainoMolimoMosantu te, nakoluka kino eteMolimoMosantu ya
solosolo ékota pe épetola bomoi na ngai, ékómisa ngai ekelamo
ya sika kati na Klisto Yesu. Nalaki Yo lelo, Nkolo, wana nazali
komibulisa epai na Yo namesa oyo. NaNkombo naKlisto, nalaki
ete nakosala yango, wana natomboli maboko na ngai.”
253 Sikawa, bótombola maboko, pe bóyemba, wana bokangi
miso sikawa. “Na…”Bokolinga komibulisa sikawa?

Nalingi Ye
Mpo A…

254 Nzambe, yoka mawa. Tata, tala maboko oyo, pe sala yango,
na Nkombo na Yesu.

Pe Asombi lobiko na ngai
Likolo na Ekulusu.

255 Sikawa nalingi ete bósembola loboko na ngámbo mosusu ya
mesa pe bópesana mbote ya loboko na moninga. Loba: “Nzambe
ápámbola yo, moleki nzela. Nasepeli kozala awa elongo na yo na
ntongo ya lelo.” Ezali ya solo. Bino nyonso bósangana,Metodiste,
Batiste, Katoliko, Presbiterien. “Nzambe ápámbola yo. Nzambe
ápámbola yo.” Mateya yango, mbala mosusu, ezokisaka pe
ezalaka matata, pe to—tolingaka ko—komiyoka malamu mpo
na Yango.
256 Sikawa, Nzambe ápámbola yo, ndeko mobali. Nzambe
ápámbola yo. Nzambe ápámbola yo, ndeko mwasi. Nzambe

ápámbola yo, ndeko na ngai ya mobali, Nzambe ázala na yo.
Nzambe ápámbola yo.Malamu. Ápámbola yo, Ndeko Tony.
257 Sikawa tótelema mwa moke, wana totomboli maboko pe
mitema epai na Nzambe, Tata na biso.
258 Bindimeli nyonso—nyonso, nyonso—nyonso, sikawa na
kondima. Sikawa, wana bouti kobondela, bómikanisela, Yesu
alobaki: “Wana bozali kobondela, bóndima ete bozui oyo
bouti kosenga, pe ekopesamela bino.” Bondimi yango? Bóloba:
“Amen.” [Losambo balobi: “Amen.”—N.D.E.] “Nandimi ete
nazui eloko oyo nauti kosenga. Nabulisi bomoi na ngai epai na
Yesu Klisto. Pe banda lelo, banda sikawa, nazali mpenza na
eyóngi, Nzambe. Nakotambola liboso na Yo kino ete ékokisama
mpenza, kino ete nábómbamamobimba kati naKlisto Yesu.”
259 Sikawa, moyembisi azali awa? Tóbanda koyemba loyembo
wana ya ngolu pe ya kala: “Kondima na ngai etaleli Yo, Yo
Mwana-mpate ya Kalvari, Nzambe Mobikisi.” Nayebi te soki
ndekomwasi oyo azali na piano akolinga kotindela biso loyembo
yango. Bato boni bayebi loyembo yango? Bótombola…Sikawa,
tóyemba yango namongongomakasi mpenza: “Kondima na ngai
etaleli Yo, YoMwana-mpate yaKalvari.” Biso nyonso sikawa.

Kondima na ngai etali Yo,
Yo Mwana-mpate ya Kalvari,
E Nzambe Mobikisi;
Sikawa yoka ngai wana nazali kobondela,
Longola masumu na ngai nyonso,
E tika ete banda lelo
Názala mobimba wa Yo.

Tógumba mitó sikawa.
Wana nazali kotambola na banzela ya molili,
Pe mawa ezingi ngai,

Bómikanisela, bolingi kokutana namokili sikawa.
Zala Mokambi na ngai; (Bóyoka.)
Tinda ete molili ébongwana pole,
Longola nsomo na ngai nyonso,
Kotika te ete nábunga lisusu
Mosika na Yo.

260 Toyemba yango na nse ya mongongo. [Ndeko Branham ná
losambo babandi koyemba na nse ya mongongo Kondima Na
Ngai Etali Na Likolo Epai Na Yo—N.D.E.] 

